
ᑲᓇᑕ	

ᓄᓇᕗᑦ	

ᐊᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᖁᔭᖅ, S. Nu. 2016, c. 13	

ᑎᓕᓯᔾᔪᑎ ᐅᖓᓯᒌᒃᒋᐊᖃᖅᑐᑦ ᑲᑎᙵᖃᑦᑕᖅᑐᓪᓗ ᐱᔾᔪᑎᒋᓪᓗᒋᑦ (#18)	

ᐃᒪᐃᒻᒪᑦ:	

A. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ ᓇᓗᓇᐃᖅᓯᓚᐅᕐᒪᑦ ᐋᓐᓂᐊᖃᕐᓇᙱᑦᑐᓕᕆᓂᖅ 
ᑐᐊᕕᕐᓇᖅᑑᓕᕐᓂᖓᓂᑦ ᓄᓇᕗᒻᒥ ᐱᒋᐊᖅᖢᒍ ᒫᑦᓯ 20, 2020−ᒥ ᑲᒪᒋᔭᐅᖁᓪᓗᒍ ᓄᑖᖅ 
ᓄᕙᒡᔪᐊᕐᓇᖅ−19 ᖃᓂᒪᓐᓇᐅᔪᖅ, ᑖᓐᓇᓗ ᒥᓂᔅᑕ ᐅᖓᕙᕆᐊᖅᑎᑦᑎᔪᓐᓇᖅᑐᖅ ᑖᔅᓱᒥᖓ 
ᐋᖅᑭᒍᑕᐅᓯᒪᔪᒥᑦ ᐅᓪᓗᑦ 14 ᓈᒃᐸᑕ ᑕᒪᓐᓇ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᐊᕕᕐᓇᖅᑑᓂᖓᓂ;	

B. ᒪᓕᒃᖢᒍ ᑎᑎᕋᖅᓯᒪᓂᖓ 41(1) ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᖁᔭᖓ ("ᐱᖁᔭᖅ") 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓ ᐱᓕᕆᑐᐃᓐᓇᕆᐊᖃᖅᐳᖅ, ᑎᓕᓯᕙᒡᓗᓂᓘᓐᓃᑦ 
ᓴᐳᔾᔨᓇᓱᒡᓗᓂ ᐃᓄᖕᓂᑦ ᖃᓄᐃᙱᑦᑐᓂᒃ ᐊᒻᒪ ᐊᒃᑐᐃᑎᑦᑎᑦᑕᐃᓕᒪᓗᓂ, ᐋᖅᑭᒋᐊᖅᑎᑦᑎᓗᓂ 
ᐅᕝᕙᓘᓐᓃᑦ ᒥᒃᖠᒋᐊᖅᑎᑦᑎᓗᓂ ᐋᓐᓂᐊᖅᑐᓕᕆᓂᖅ ᑐᐊᕕᕐᓇᖅᑑᓕᕐᓂᖓᓂ ᐊᒃᑐᐃᓂᖓ:	

ᑕᐃᒪᐃᒻᒪᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᑦ ᐅᑯᓂᖓ ᑎᓕᓯᔾᔪᑎᓕᐅᖅᐳᖅ:	

1. ᑎᓕᓯᔾᔪᑕᐅᓯᒪᔪᖅ ᐃᓅᖃᑎᑦᑎᓐᓄᑦ ᐅᖓᓯᒌᒃᑕᕆᐊᖃᕐᓂᖅ ᐊᒻᒪ ᑲᑎᙵᒋᐊᖃᙱᓐᓂᖅ (#17) 
ᓴᖅᑭᑕᐅᓂᑯ ᔪᓚᐃ 30, 2021 ᓄᖅᑲᖅᑎᑕᐅᕗᖅ ᐆᒧᖓ ᑎᓕᓯᔾᔪᑎᒥᑦ ᐃᓇᖏᖅᑕᐅᖔᖅᖢᓂ. 	

2. ᓄᓇᓕᖕᓂ ᑲᒪᑐᐊᖅᓯᒪᔭᕆᐊᖃᓕᖅᑐᑦ (#1) ᓴᖅᑭᑎᑕᐅᓚᐅᖅᑐᖅ ᕼᐋᒪᓚᒃᑯᓐᓄᑦ ᑲᖏᖅᖠᓂᕐᒥ 
ᓯᑎᐱᕆ 3, 2020−ᒥ ᐊᑐᕈᓐᓃᖅᑎᑕᐅᕗᖅ ᐃᓇᖏᖅᑕᐅᓪᓗᓂᓗ ᐆᒧᖓ ᑎᓕᓯᔾᔪᑎᒧᑦ.	

ᐃᓚᖓᑦ 1: ᐃᓅᖃᑎᒌᑦ ᐅᖓᓯᒌᒃᑕᖁᔭᐅᔪᑦ	

3. ᒪᓕᓪᓗᒍ ᐃᓚᒃᑲᓐᓂᖓ 41(1)(g) ᐱᖁᔭᕐᒥ:	

a. ᐃᓄᐃᑦ ᑕᒪᕐᒥᑦᑎᐊᖅ ᓄᓇᕗᒻᒥ ᐃᓅᖃᑎᒥᓂᒃ ᐅᖓᓯᒌᒃᑕᕆᐊᖃᖅᐳᑦ 2 ᒦᑕᓂᒃ 
ᓇᓂᑐᐃᓐᓇᖅ, ᑭᓯᐊᓂ ᐊᖏᕐᕋᖏᓐᓂ ᐊᒻᒪ ᖃᑕᙳᑎᒌᓂᑦ.	

b. ᓇᓗᓇᐃᖅᓯᒪᔪ ᑦ ᒪᑐᓯᒪᖁᔭᐅᓪᓗᑎᒃ ᑭ ᒡᓕᖃᖅᑎᑕᐅᔪᓪᓘᓐᓃ ᑦ ᒪᓕ ᒃᖢᒋ ᑦ 
ᐋ ᓐ ᓂ ᐊ ᖃ ᕐ ᓇ ᙱ ᑦ ᑐ ᓕ ᕆ ᔨ ᒃ ᑯ ᑦ ᐊ ᖓ ᔪ ᖅ ᑳ ᖓ ᓐ ᓄ ᑦ ᐊ ᑐ ᖁ ᔭ ᐅ ᓪ ᓗ ᓂ , 
ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᑮᓇᐅᔭᓕᐅᕋᓱᐊᖅᑎᓪᓗ ᓇᖕᒥᓂᖃᖅᑏᑦ ᐊᒻᒪ ᑲᑐᔾᔨᖃᑎᒌᑦ 
ᐊᐅᓚᑕᐅᔪᑦ ᐅᕝᕙᓘᓐᓃᑦ ᑲᔪᓯᑎᑕᐅᔪᑦ ᓇᖕᒥᓂᕐᒥᓂᒃ ᓄᓇᕗᒻᒥ ᓱᓕ ᐊᐅᓚᐃᓐᓇᕈᓐᓇᖅᐳᑦ 
ᑭᓯᐊᓂ ᐊᑐᓕᖅᑎᑦᑎᔭᕆᐊᖃᖅᖢᑎᒃ ᐃᓅᖃᑎᒥᓂᒃ ᐅᖓᓯᒌᒃᑕᕆᐊᖃᕐᓂᖏᓐᓂᒃ 2 ᒦᑕᓂᒃ 
ᐃᖅᑲᓇᐃᔭᕐᕕᖕᒥᓂ.	

c. ᓇᓗᓇᐃᖅᓯᒪᔪ ᑦ ᒪᑐᓯᒪᖁᔭᐅᓪᓗᑎᒃ ᑭ ᒡᓕᖃᖅᑎᑕᐅᔪᓪᓘᓐᓃ ᑦ ᒪᓕ ᒃᖢᒋ ᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐊᑐᖁᔭᐅᓪᓗᓂ, ᓇᓕᐊᑐᐃᓐᓇᖅ 

ᑮᓇᐅᔭᓕᐅᕋᓱᐊᖅᑎᐅᙱᑦᑐᖅ ᑮᓇᐅᔭᓕᐅᕋᓱᐊᖅᑎᓘᓐᓃᑦ ᓇᖕᒥᓂᖃᖅᑎ ᐅᕝᕙᓘᓐᓃᑦ 
ᑲᑐᔾᔨᖃᑎᒌᑦ ᓇᖕᒥᓂᕐᒥᓂᒃ ᑲᔪᓯᑎᑦᑎᔪᑦ ᓄᓇᕗᒻᒥ, ᐱᖁᑎᕐᔪᐊᑦ ᐊᖏᓗᐊᕐᓂᖏᓐᓄᑦ, 
ᐃᓅᖃᑎᒌᓂᒃ ᐅᖓᓯᒌᒋᐊᓕᖕᓂᒃ ᑲᔪᓯᑎᑦᑎᔪᓐᓇᙱᑉᐸᑦ ᑎᑎᕋᖅᓯᒪᔪᑦ 3 (b)−ᒥ 
ᐅᖃ ᖅ ᓯ ᒪ ᔪ ᒥ ᑦ ᓂ ᐅ ᕕᕆ ᐊ ᖅ ᓯ ᒪ ᔪ ᓂ ᑦ ᑭ ᒡ ᓕ ᖃ ᖅ ᑎ ᑦ ᑎ ᖃ ᑦ ᑕ ᕆ ᐊᖃ ᖅ ᐳ ᖅ 
ᐱᔨᑦᑎᕋᖅᑕᐅᔪᒪᔪᓂᓪᓘᓐᓃᑦ ᓇᖕᒥᓂᕆᔭᒥᓂᒃ ᖁᓕᑦ ᐅᖓᑖᓃᖃᑦᑕᙱᓪᓗᑎᒃ ᐊᑕᐅᑎᒃᑯᑦ. 	

d. ᑕᓪᓕᒪᓂᒃ ᐃᓱᖃᕐᓗᓂ ᐃᓄᖃᖅᑎᑦᑎᖃᑦᑕᖅᑐᑦ ᐅᖃᐅᓯᐅᓯᒪᔪᑦ ᑎᑎᕋᖅᓯᒪᓂᖓ 3 (c)−ᒥᑦ 
ᓇ ᖕ ᒥᓂᖃᖅᑎᓄ ᑦ ᑲ ᑐ ᔾ ᔨᖃᑎ ᒌᓄ ᓪᓗ ᐊ ᑐ ᖅ ᑕ ᐅᙱᑉᐳᖅ ᐃᓅᖃᑎᒌᓂ ᒃ 
ᐅᖓᓯᒌᒃᑎᑦᑎᔭᕆᐊᓕᖕᓂᒃ ᑲᔪᓯᑎᑦᑎᔪᓐᓇᖅᑐᓂᒃ, ᐅᑯᐊᓗ ᐃᓱᓕᕝᕕᖃᖅᑎᑕᐅᙱᑦᑐᑦ 
ᓂᕿᑖᕐᕖᑦ, ᐄᔭᒐᖅᑖᕐᕖᑦ, ᑎᑎᖅᑲᓕᕆᔩᑦ, ᐅᖅᓱᖅᑖᕐᕖᑦ ᐊᒻᒪ ᓄᓇᒃᑰᕈᓯᐅᕝᕖᑦ, ᐊᒻᒪᓗ 
ᑮᓇᐅᔭᓕᕆᔩᑦ.	

e. ᐃᓅᖃᑎᒌᓂᑦ ᐅᖓᓯᒌᒃᑎᑦᑎᔭᕆᐊᖃᖅᑐᑦ ᑎᑎᕋᖅᓯᒪᓂᖓ 3 (b)−ᒥ ᐅᖃᖅᓯᒪᔪᖅ ᐊᒻᒪ 
ᑕᓪᓕᒪᓂᒃ ᐃᓱᖃᕐᓗᓂ ᐃᓄᖃᖅᑎᑦᑎᔭᕆᐊᓖᑦ ᑎᑎᕋᖅᓯᒪᓂᖓ 3 (c)−ᒥ ᐅᖃᖅᓯᒪᔪᑦ 
ᐅᑯᓄᖓ ᑎᒥᐅᔪᓄᑦ ᐊᑐᙱᑉᐳᑦ:	

i. ᒪᓕᒐᓕᐅᕐᕕᒃ, ᖃᓄᐃᒋᐊᖅᑎᑕᐅᒋᐊᒃᑲᓐᓂᕈᓐᓇᖅᑐᑦ ᐅᖃᖅᑎᑦᑎᔨᒥᑦ;	

ii. ᐱᔪᓐᓇᐅᑎᖃᖅᑐᑦ ᑭᓱᓕᕆᕝᕖᑦ ᓂᕆᔭᖅᑐᕐᕖᓪᓗ ᒪᓕᒃᑐᑦ ᐊᐃᑦᑐᕐᓘᑕᐅᔪᓐᓇᖅᑐᒧᑦ 
ᖃᓂᒻᒪᓯᕐᒧᑦ ᑎᓕᓯᔾᔪᑎᒧᑦ (#10) ᐅᓪᓗᓕᖅᓯᒪᔪᖅ ᔪᓚᐃ 30, 2021;	

iii. ᐱᓕᕆᕝᕖᑦ ᓇᓗᓇᐃᖅᑕᐅᓯᒪᔪᑦ ᐱᖁᔭᕐᒥ;	

iv. ᐋᓐᓂᐊᕕᐊᓗᐃᑦ ᐋᓐᓂᐊᕖᓪᓗ ᑎᒃᑯᐊᖅᑕᐅᓯᒪᔪᑦ ᐋᓐᓂᐊᕐᕖᑦ ᓇᓪᓕᐅᒃᑯᒫᖓᓂ 
ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᐅᓚᑦᑎᔾᔪᑎᑦ ᐱᖁᔭᖓᓂ 
ᐊᒻᒪ ᐃᓱᒪᓕᕆᓂᕐᒧᑦ ᐱᖁᔭᖓᓂ;	

v. ᐃᖅᑲᖅᑐᐃᕕᖕᒥ ᐊᐅᓚᑕᐅᔪᑦ ᐱᔨᑦᑎᕋᕆᐊᖃᓪᓚᕆᒃᑐᑦ, ᒪᓕᒐᓕᕆᔨᒻᒪᕆᖕᒧᑦ 
ᖃᓄᐃᓕᐅᖁᔭᐅᔾᔪᑎᓂᒃ ᒪᓕᒃᑐᑦ ᐃᖅᑲᖅᑐᐃᕕᖓᓂ;	

vi. ᐊᖏᕐᕋᖃᙱᑦᑐᒃᑯᕖᑦ;	

vii.ᓂᕿᑖᕐᕖᑦ;	

viii.ᐊᖏ ᕐ ᕋᓕᕆ ᔨᓄ ᑦ ᓄᓇᓕᖕᓂᓗ ᑲ ᒪ ᔨᓄ ᑦ ᐱᓕᕆᐊ ᑦ ᐊᐅᓚᑕᐅ ᔪ ᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ;	

ix. ᓄᓇᕗᑦ ᒐᕙᒪᒃᑯᑦ ᑎᑎᕋᕐᕕᖏᑦ ᐊᒻᒪ ᐃᓄᖕᓂᒃ ᑐᑦᑕᕐᕕᒋᔭᐅᔪᑦ ᓇᓗᓇᐃᖅᓯᒪᔪᑦ 
ᑎᑎᕋᖅᓯᒪᔪᓂᒃ A, B, ᐊᒻᒪ C ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒥ, ᒪᓕᒃᖢᒋᑦ 
ᖃᐅᔨᒪᔾᔪᑎᒃᓴᑦ ᐊᒻᒪ ᑎᓕᓯᔾᔪᑎᑦ ᓴᖅᑭᑕᐅᔪᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ;	

x. ᐃᖅᑲᓇᐃᔭᕐᕖᑦ ᐃᖅᑲᓇᐃᔭᖅᑎᑦᑎᔨ ᑭᒡᓕᖃᖅᑐᓂᒃ ᐱᓕᕆᑎᑦᑎᔪᓐᓇᕐᓗᓂ 
ᐱᔭᕆᐊᖃᓪᓚᕆᒃᑐ ᑦ ᐃᖅᑲᓇᐃᔭᖅᑎᓄᑦ ᐊᑐᓕᖅᑎ ᑦᑎᓚᐅᖅᖢᑎᒡᓗ 
ᐅᖓᓯᒌᒃᑕᕐᓗᑎᒃ ᐱᓕᕆᔪᓐᓇᕐᓂᕐᒥᒃ ᐱᒻᒪᕆᐅᙱᓐᓂᖅᓴᓂᒃ ᐃᖅᑲᓇᐃᔮᓕᖕᓄᑦ, 
ᒪᓕᒃᖢᒋᑦ ᖃᐅᔨᒪᔾᔪᑎᒃᓴᑦ ᓴᖅᑭᑕᐅᓂᑯᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ;	

xi. ᓴᓇᕝᕖᑦ , ᒪᓕᒃᖢᑎᒃ ᖃᐅᔨᒪᔾᔪᑎᒃᓴᓄᑦ ᐊᒻᒪ ᑎᓕᓯᔾᔪᑎᓄᑦ ᓴᖅᑭᑕᐅᔪᑦ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ;	

xii.ᐳᐃᔾᔪᕌᕐᕖᑦ, ᐃᖃᐃᓕᓴᕐᕖᑦ, ᐊᒻᒪ ᑕᓯᓴᕐᕖᑦ, ᖃᐅᔨᒪᔾᔪᑎᒃᓴᑦ ᑎᓕᓯᔾᔪᑎᓪᓗ 
ᒪᓕᒡᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᑦ ᐊᖓᔪᖅᑳᖓᓄᑦ ᓴᖅᑭᑕᐅᔪᑦ;	

xiii.ᐱᔪᓐᓇᐅᑎᖃᖅᑐᑦ ᐸᐃᕆᕖᑦ ᓇᓗᓇᐃᖅᑕᐅᓯᒪᔪᑦ ᐸᐃᕆᕖᑦ ᐱᖁᔭᕐᒥ.  	

xiv.ᓇᓕᐊᑐᐃᓐᓇᖅ ᐃᒡᓗᖅᔪᐊᕐᒥ ᐊᓂᑎᑕᐅᓚᐅᑲᒋᐊᖃᖅᑎᓪᓗᒋᑦ ᐅᕝᕙᓘᓐᓃᑦ 
ᖁᖁᐊᓕᖅᐸ ᑦ ᐊᓂ ᔭᕆᐊᖃᖅᑎ ᓪᓗ ᒋ ᑦ , ᒪᓕ ᒡ ᓗ ᒋ ᑦ ᒪᓕ ᒋ ᐊᓕᖏ ᑦ 
ᐱᓕᕆᐊᕆᖁᔭᐅᔪᓪᓗ ᖃᑦᑎᕆᔨᒻᒪᕆᖕᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑕᐃᓕᒪᔪᓕᕆᔨᓄᑦ.	

xv.ᓄᓇᓕᖕᓂ ᖃᐅᔨᓴᖅᑕᐅᔪᑦ ᑲᐳᖅᓴᐃᕝᕖᓪᓗ ᐊᐅᓚᑕᐅᔪᑦ ᐱᔪᓐᓇᐅᑎᖃᖅᑐᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᓄᑦ; ᐊᒻᒪᓗ	

xvi.ᓂᕈᐊᖅᑐᓕᕆᔨᑦ ᑎᑎᕋᕐᕖᑦ ᓂᕈᐊᕆᐊᖅᑐᕐᕖᓪᓗ ᑲᓇᑕᒥ ᐊᒻᒪᓗ ᓄᓇᕗᒻᒥ 
ᐊᐅᓚᑕᐅᔪᑦ ᓂᕈᐊᖅᑐᓕᕆᔨᒃᑯᑦ ᑲᓇᑕᒥ ᐅᕝᕙᓘᓐᓃᑦ ᓂᕈᐊᖅᑐᓕᕆᔨᒃᑯᑦ ᓄᓇᕗᒻᒥ, 
ᒪᓕᒋᐊᓕᖕᓂᑦ ᑐᑭᒧᐊᒍᑎᓂᓪᓗ ᒪᓕᒃᑐᓂᒃ  ᓂᕈᐊᖅᑐᓕᕆᔨᒻᒪᕆᖕᒧᑦ ᓴᖅᑭᑎᑕᐅᔪᑦ.	

f. ᓱᓕᒃᑲᓐᓂᖅ ᑐᑭᓯᓇᖅᓯᑎᒃᑲᓐᓂᕐᓗᒍ , ᐃᓅᖃᑎᒌᓂᑦ ᐅᖓᓯᒌᒃᑎᑦᑎᔭᕆᐊᓖᑦ 
ᑎᑎᕋᖅᓯᒪᓂᖓ 3 (b)−ᒥ ᐅᖃᖅᓯᒪᔪᒥᑦ ᐊᒻᒪ ᖁᓕᓂᒃ ᐃᓱᖃᕐᓗᓂ ᐃᓄᖃᖅᑎᑦᑎᔭᕆᐊᓖᑦ 
ᑎᑎᕋᖅᓯᒪᓂᖓ 3 (c)−ᒥ ᐅᖃᖅᓯᒪᔪᒥᑦ ᓄᓇᒃᑰᕈᑎᓕᕆᔨᒃᑯᓐᓄᑦ ᐊᑐᙱᑉᐳᑦ ᐅᑯᓄᖓᓗ 
ᑎᒥᐅᔪᓄᑦ, ᑲᑐᔾᔨᖃᑎᒌᓄᑦ ᐊᒻᒪ ᐃᓄᖕᓄᑦ:	

i. ᐸᓖᓯᒃᑯᑦ;	

ii. ᑲᓇᑕᐅᑉ ᑭᒡᓕᖓᓂᑦ ᓴᐳᒻᒥᑦᑎᔩᑦ;	

iii. ᑲᓇᑕᒥ ᐅᓇᑕᖅᑐᒃᓴᑦ;	

iv. ᕼᐋᒻᒪᓚᒃᑯᓐᓂ ᒪᓕᒐᕋᓛᓕᕆᔨᑦ;	

v. ᐊᓯᖏᑦ ᒪᓕᒐᕋᓛᓕᕆᔨᑦ ᑎᓕᔭᐅᓯᒪᔪᑦ ᓄᓇᕗᒻᒥ ᑲᓇᑕᒥᓘᓐᓃᑦ ᒪᓕᒐᖓ ᒪᓕᒃᖢᒍ;	

vi. ᓄᑕᕋᓂᒃ ᒥᐊᓂᕆᔩᑦ ᐃᖅᑲᓇᐃᔭᕆᐊᖅᓯᒪᑎᓪᓗᒋᑦ;	

vii.ᐃᖅᑲᓇᐃᔭᖅᑏᑦ ᓄᓇᕗᒻᒥ ᒪᓕᒐᓕᕆᔨᒃᑯᑦ ᑎᒍᔭᐅᓯᒪᕝᕕᖓᓂ ᐊᒻᒪ 
ᑎᒍᔭᐅᓯᒪᕝᕕᓕᕆᔨᑦ ᑲᓇᑕᒥ ᐃᖅᑲᓇᐃᔭᕆᐊᖅᓯᒪᔪᑦ;	

viii.ᓄᓇᓕᖕᓂ ᖃᑦᑎᕆᔩᑦ ᑐᐊᕕᕐᓇᖅᑐᓕᕆᔩᓪᓗ;	

ix. ᑐᐊᕕᕐᓇᖅᑐᓕᕆᔩᑦ ᐋᓐᓂᐊᓯᐅᖅᑎᖏᑦ, ᐅᑯᐊᓗ ᑐᐊᕕᕐᓇᖅᑐᖅᓯᐅᑎᑦ ᖃᖓᑕᓲᑦ 
(medevac) ᐱᓕᕆᔨᖏᑦ;	

x. ᐃᓄᐃ ᑦ , ᐅᑯᐊᓗ ᐊᑭᓕᖅᓱᖅᑕᐅᓇᑎ ᒃ ᐱᓕᕆᕙᒃᑐ ᑦ , ᕿᓂᖅᑎᓂᒃ 
ᐱᖏᖕᓇᖅᑐᓕᕆᔨᓂᓪᓗ ᐱᓕᕆᖃᑕᐅᔪᑦ;	

xi. ᐊᐅᓚᐅᑎᖃᕐᕖᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐊᐅᓚᑕᐅᔪᑦ;	

xii.ᕼᐋᒪᓚᒃᑯᓐᓂ ᐱᔨᑦᑎᕋᖅᑕᐅᕝᕖᑦ ᓲᕐᓗ ᐃᒥᖅᑕᖅᑎᑦ, ᑯᕕᖅᑕᖅᑎᑦ, ᐊᒻᒪ ᓯᓚᓗᖕᒧᑦ 
ᐃᒻᒥᖅᓯᒪᔪᓕᕆᔨᑦ;	

xiii.ᐆᒻᒪᖅᑯᑎᓕᕆᔨᒃᑯᓐᓂ ᒐᕙᒪᒃᑯᓪᓗ ᐃᒡᓗᖁᑎᖏᓐᓂᒃ ᓱᕋᒃᓯᒪᔪᓕᕆᔨᑦ;	

xiv.ᐋᖅᑭᐅᒪᑎᑕᐅᔭᕆᐊᖃᓪᓚᕆᒃᑐᑦ ᐃᒡᓗᖁᑎᒋᔭᐅᔪᑦ , ᐊᖏᕐᕋᕆᔭᐅᔪᓪᓗ 
ᐱᖃᓯᐅᑎᓪᓗᒋᑦ;	

xv. ᐃᖅᑲᓇᐃᔭᖅᑏᑦ ᑳᓐᑐᓛᒃᑕᐅᓯᒪᔪᓪᓘᓐᓃᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ, 
ᓄᓇᓕᖕᓂ ᐃᒡᓗᓕᕆᔨᒃᑯᓐᓂ , ᐅᕝᕙᓘᓐᓃᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᑲᑐᔾᔨᖃᑎᒌᓂᑦ ᓴᓇᔭᐅᔭᕆᐊᖃᓪᓚᕆᒃᐸᒃᑐᑦ ᐱᓕᕆᖃᑦᑕᖅᑐᑦ ᐃᒡᓗᓕᕆᔨᒃᑯᑦ 
ᐃᖅᑲᓇᐃᔭᖅᑎᓪᓗ ᐃᒡᓗᖁᑎᖏᓐᓂᒃ;	

xvi.ᐊᖅᑯᑎᓕᕆᔨᑦ ᓱᕋᒃᓯᒪᔪᓕᕆᔨᓪᓗ;	

xvii.ᒥᑦᑕᕐᕖᑦ; 	

xviii.ᑯᕕᖅᑕᖅᑕᐅᔪᑦ ᐊᒻᒪᓗ ᐊᒃᑕᖅᑕᐅᓂᖏᑦ;	

xix.ᐃᓄᐃᑦ ᐊᒡᔭᖅᑐᖃᑦᑕᖅᑐᑦ ᓂᕿᓂᒃ, ᐃᓅᓕᓴᐅᑎᓂᒃ, ᐊᓯᖏᓐᓂᒡᓗ ᐱᖁᑎᓂᒃ;	

xx.ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ ᐊᐅᓚᑕᐅᔪᑦ;	

xxi.ᐃᖅᑲᓇᐃᔭᖅᑎᑦ ᐊᒻᒪ ᑳᓐᑐᓛᒃᑎᑦᑎᔨᑦ ᒥᕐᖑᐃᖅᓯᕕᓕᕆᔩᑦ ᑲᓇᑕᒥ ᐊᐅᓚᑕᐅᔪᑦ 
ᑲᓇᑕᒥ ᒥᕐᖑᐃᖅᓯᕕᓕᕆᔨᓄᑦ , ᑲᓇᑕᒥ ᒥᕐᖑᐃᖅᓯᕕᒃᓴᑦ , ᐊᒻᒪ ᑲᓇᑕᒥ 
ᐃᑦᑕᕐᓂᓴᖃᕐᕖᑦ;	

xxii.ᒪᓕᒐᓕᐅᖅᑎᕐᔪᐊᖅ ᓄᓇᕗᒻᒧ ᑦ , ᐃᑦᑐᐃᑦ ᑲᑎᒪᔩ ᑦ ᓄᓇᕗᒻᒥᐅᓄᑦ , 
ᒪᓕᒐᓕᐊᕐᕕᖕᒥᐅᑕᓪᓗ ᐱᓕᕆᓂᐊᖅᑎᓪᓗᒋᑦ ᐅᕝᕙᓘᓐᓃᑦ ᓂᕈᐊᖅᑕᐅᓯᒪᕝᕕᖓᓂ 
ᐱᓕᕆᐊᒃᓴᖏᓐᓂᒃ;	

xxiii.ᕿᒥᕐᓗᓕᕆᔨᑦ, ᑭᒍᑎᓕᕆᔨᑦ, ᓄᑭᖕᓂᑦ ᖃᓱᓴᐃᔨᑦ ᐊᒻᒪ ᓂᕐᔪᑎᓄᑦ ᐃᖢᐊᖅᓴᐃᔨᑦ 
ᐅᐸᒍᑎᓯᒪᔪᓂᑦ ᐱᔨᑦᑎᕋᖅᐸᒃᑐᓂᒃ ᑖᓐᓇ ᑎᓕᓯᔾᔪᑎ ᒪᓕᒃᖢᒍ;	

xxiv.ᐳᐃᔾᔪᕋᕐᕕᒻᒥᑦ ᓇᐅᑦᑎᖅᓱᖅᑏᑦ ᑭᒃᑯᑐᐃᓐᓇᕐᓄᑦ ᐃᓄᓐᓄᑦ ᐳᐃᔾᔪᕋᕐᕕᐅᔪᓂᑦ;	

xxv.ᐅᐊᑦᑎᔩᑦ ᐃᖅᑲᓇᐃᔭᖅᑐᑦ ᐅᑯᓇᓂ ᑎᑎᕋᖅᓯᒪᔪᓂᑦ 3 (e) (i), (ii), (iii), (iv), (v), 
ᐊᒻᒪ (xi);	

xxvi.ᐃᓄᖕᒨᖓᔪᑦ ᐱᔨᑦᑎᕋᖅᑎᑦᑎᔨᑦ ᐃᓄᖕᓄᑦ ᐅᐸᒃᑕᐅᓪᓗᑎᒃ ᐱᔨᑦᑎᕋᖅᑎᑦ ᑎᓕᓯᔾᔪᑎ 
ᒪᓕᒃᖢᒍ;	

xxvii.ᑖᒃᓯᓕᕆᔨᑦ ᐅᓯᓲᑦ ᐊᑕᐅᓯᐅᙱᑦᑐᓂᑦ ᐃᖏᕐᕋᓪᓗᓂ, ᐃᒪᐃᑐᐊᕈᓂ:	

1. ᐊᖁᑎ ᐅᓯᔭᐅᔪᓪᓗ ᒪᑐᐊᖅᓯᒪᓗᑎᒃ ᐅᐸᒐᓱᒃᑕᖓᓄᐊᙱᓐᓂᖏᓐᓂᒃ;	

2. ᐊᖁᑎ ᓇᒃᓴᖅᐸᒡᓗᓂ ᐃᒋᑦᑕᕆᐊᓕᖕᓂᑦ ᐋᓐᓂᐊᓯᐅᑎᓯᐅᑕᐅᙱᑦᑐᓂᑦ 
ᒪᑐᐊᕐᓂᑦ ᐊᑐᖅᑕᐅᓂᐊᖅᑐᓂᑦ ᐅᓯᔭᖏᓐᓂᑦ; ᐊᒻᒪᓗ	

3. ᐊᖁᑎ ᕿᐱᓗᔾᔮᙱᓚᖅ ᐊᑕᐅᓯᑐᐊᒥᑦ ᑖᓐᓇ ᐅᓯᓕᖅᑕᖓ ᐊᖏᙱᑉᐸᑦ 
ᐊᒥᓱᓂ ᐅᓯᔪᒪᓗᓂ.	

xxviii.ᑲᓇᑕᐅᑉ ᓯᑯᓯᐅᖅᑎᖁᑎᖏᑦ ᐊᒻᒪ ᑲᓇᑕᐅᑉ ᓯᑯᓯᐅᖅᑎᖁᑎᖏᓐᓄᑦ ᐃᑲᔪᖅᑎᖏᑦ 
ᕿᓂᖅᑏᑦ ᑲᒪᑎᓪᓗᒋᑦ ᐱᓕᕆᐊᒃᓴᖏᓐᓂᑦ.	

xxix.ᐃᖅᑲᓇᐃᔭᖅᑎᑦ ᐊᑭᓕᖅᓱᖅᑕᐅᓇᑎᒡᓗ ᐱᓕᕆᕙᒃᑐ ᑦ ᐅᕝᕙᓗᓐᓂᑦ 
ᓂᕈᐊᖅᑐᓕᕆᔨᑦ ᓄᓇᕗᒻᒥ ᐱᓕᕆᔪᑦ ᓂᕈᐊᖅᑐᓕᕆᔨᓂ ᐅᕝᕙᓗᓐᓂᑦ ᓂᕈᐊᕐᕕᖕᓂᑦ 
ᒐᕙᒪᑐᖃᒃᑯᓐᓄᑦ ᐅᕝᕙᓗᓐᓂᑦ ᓄᓇᕗᒻᒥ ᓂᕈᐊᖅᑐᓕᕆᔨᓂᑦ.	

g. ᕿᒥᕐᓗᓕᕆᔨᓕᒫᑦ ᐊᒻᒪ ᓄᑭᖕᓂᑦ ᖃᓱᓴᐃᔨᓕᒫᑦ ᐅᒃᑯᐃᕈᓐᓇᖅᐳᑦ.	

h. ᐊᓯᓕᒫᖏᑦ ᐱᔨᑦᑎᕋᖅᑎᑦ ᐃᓄᖕᓄᑦ ᓇᓗᓇᐃᖅᑕᐅᓯᒪᔪᑦ ᐱᖁᔭᒥᑦ ᐅᒃᑯᐃᕈᓐᓇᖅᐳᑦ 
ᓇᖕᒥᓂᖁᑎᑎᒃ , ᑖᒃᑯᐊ ᐊᑐᑦᑎᐊᑐᐊᖅᐸᑕ ᓇᖕᒥᓂᖅ ᓴᐳᒻᒥᔾᔪᑎᓂᑦ ᐱᖁᑎᓂᑦ 
ᐊᑐᐃᓐᓇᐅᓗᑎᒃ ᐃᖅᑲᓇᐃᔭᖅᑎᓄᑦ ᐱᔨᑦᑎᕋᖅᑕᐅᔭᖅᑐᑐᒧᓪᓗ ᑐᒃᓯᕋᖅᐸᑕ.	

i. ᑭᒍᑎᓕᕆᔨᑦ ᐱᔪᓐᓇᐅᑎᖃᖅᑐᑦ ᑭᒍᑎᓕᕆᔨᑦ ᐱᖁᔭᖓ ᒪᓕᒃᖢᒍ ᐅᒃᑯᐃᖓᑐᐃᓐᓇᕆᐊᓖᑦ, 
ᖃᐅᔨᒪᔾᔪᑎᖏᑦ ᑎᓕᓯᔾᔪᑎᖏᓪᓗ ᒪᓕᒡᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯ ᑦ 
ᐊᖓᔪᖅᑳᖓᓐᓄᑦ ᓴᖅᑭᑕᐅᔪᑦ. 	

j. ᓂᕐᔪᑎᓕᕆᔨᑦ ᓚᐃᓴᓐᓯᖃᖅᑐᑦ ᓂᕐᔪᑎᓕᕆᔩᑦ ᐱᖁᔭᖓᓂ ᐅᒃᑯᐃᖓᑐᐃᓐᓇᕆᐊᓖᑦ.	

k. ᐃᓱᒪᓕᕆᔨ ᓚᐃᓴᓐᓯᖃᖅᑐᑦ ᐃᓱᒪᓕᕆᔨᒃᑯᑦ ᐱᖁᔭᖓᓂ ᐅᒃᑯᐃᖓᑐᐃᓐᓇᕆᐊᓖᑦ 
ᐃᓂ ᒃ ᓴᓕᐅᖅ ᓯ ᒪ ᔪᓄ ᑦ ᐊ ᒻ ᒪ ᖃᕆᓴᐅ ᔭ ᒃ ᑯ ᑦ ᐱᔨ ᑦ ᑎ ᕋ ᕈ ᓐᓇᑐᐃ ᓐᓇᕆᐊᓖ ᑦ 
ᐱᓕᕆᔪᓐᓇᕐᓂᖓᓃᑉᐸᑦ.	

l. ᓚᐃᓴᓐᓯᖃᖅᑐᑦ ᐸᐃᕆᕖᑦ ᓇᓗᓇᐃᖅᑕᐅᓯᒪᔪᑦ ᐸᐃᕆᕕᖕᓄᑦ ᐱᖁᔭᕐᒥ ᒪᒃᐱᑐᐃᓐᓇᕆᐊᓖᑦ 
ᒪᒃᐱᖅᓯᒪᕝᕕᒋᕙᒃᑕᒥᓂᒃ ᑭᓯᐊᓂ ᓇᓗᓇᐃᖅᑕᐅᓯᒪᓗᑎᒃ ᑭᒡᓕᖃᖅᑎᑦᑎᔭᕆᐊᖃᕐᓂᖏᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᑎᓕᓯᔾᔪᑕᐅᔪᒥᑦ ᐅᕝᕙᓘᓐᓃᑦ ᒥᓂᔅᑕᒧᑦ 
ᑲᒪᒋᔭᒃᓴᓕᖕᒧᑦ ᐸᐃᕆᕕᖕᓄᑦ ᐱᖁᔭᕐᒧᑦ.	

m. ᐅᖃᓕᒫᒐᖃᕐᕖᑦ ᓇᓗᓇᐃᖅᑕᐅᓯᒪᔪᑦ ᐅᖃᓕᒫᒐᕐᓄᑦ ᐱᖁᔭᕐᒥ, ᐅᖃᓕᒫᒐᐃᑦ ᐊᐅᓚᑕᐅᔪᑦ 
ᓄᓇᕗ ᒻ ᒥ ᓯᓚ ᑦ ᑐᖅ ᓴ ᕐ ᕕ ᖕ ᒥ , ᑕ ᑯ ᔭ ᒐᖃ ᕐᕕ ᖕᓂ , ᐊ ᒻ ᒪ ᖁᙱᐊᕆᐊ ᕐᕕ ᖕᓂ 
ᒪᒃᐱᑐᐃᓐᓇᕆᐊᖃᖅᐳᑦ ᐃᓄᖕᓄᑦ ᐃᓚᒌᓄᓪᓗ ᐳᓛᕆᐊᕐᓂᐊᖅᑐᓄᑦ, ᑭᓯᐊᓂ ᐃᓄᖕᓂᒃ 
ᑕᑯᓇᒃᑎᑕᐅᔪᓄᑦ ᑲᑎᙵᐅᖅᑐᓄᓪᓗ, ᐃᒪᐃᑉᐸᑕ:	

i. ᑲᑎᖦᖢᒋᑦ ᖃᔅᓯᐅᓂᖏᑦ ᐃᓯᖅᓯᒪᔪᑦ , ᐃᓚᐅᓗᑎᒃ ᐊᑭᓕᖅᓯᔭᖅᑐᖅᑐᑦ 
ᐃᖅᑲᓇᐃᔭᖅᑎᓪᓗ ᐱᓕᕆᕕᖕᒥ ᐅᖓᑖᓄᐊᙱᓪᓗᑎᒃ ᐅᓄᙱᓐᓂᖅᓴᐅᔪᒥᒃ 25 
ᐃᓄᐃᑦ ᐅᕝᕙᓘᓐᓃᑦ 50 ᐳᓴᓐᑎ ᖃᔅᓯᐅᔭᕆᐊᖃᕐᓂᖓᓅᑎᑕᐅᔪᓂ.	

n. ᑭᒃᑯᑐᐃᓐᓇᓄᑦ ᐳᐃᔾᔪᕌᕐᕖᑦ ᒪᑐᐃᕈᓐᓇᖅᐳᑦ ᑐᑭᓕᐊᖅᑐᓄᑦ ᐊᑐᐃᓐᓇᐅᑎᑕᐅᔪᑦ:	

i. ᓄᓇᓕᖕᓂ ᐳᐃᔾᔪᕋᕐᕕᒃ ᒪᑐᐃᖓᔪᓐᓇᖅᓯᔪᑦ ᑐᑭᒧᐃᓐᓇᖅ ᐳᐃᔾᔪᕋᕈᓐᓇᕐᓗᑎᑦ, 
ᑖᒃᑯᐊ ᐳᐃᔾᔪᕋᕆᐊᖅᓯᒪᔪᑦ ᐳᐃᔾᔪᕋᕐᕕᒻᒦᑦᑐᓪᓗ ᐅᖓᑖᓅᙱᓪᓗᑎᑦ ᑐᖔᓃᓪᓗᑎᑦ 
25 ᐃᓄᐃᑦ ᐅᕝᕙᓘᓐᓃᑦ ᓇᑉᐸᓪᓗᐊᖓᓐᓂᑦ (50%) ᐃᓄᖃᕈᓐᓇᕐᓂᕆᔭᖓᑕ 
ᐊᒥᓲᓂᖏᑦ.	

ii. ᑲᑎᙵᔪᑦ ᐳᐃᔾᔪᕋᖅᑐᑦ 25-ᖑᔪᓐᓇᖅᑐᑦ ᐅᓄᙱᓐᓂᖅᓴᓪᓘᓐᓃᑦ; ᐊᒻᒪᓗ	

iii. ᐆᓇᖅᑐᒻᒪᕇᑦ ᐊᐅᒪᐃᑦ ᐃᒪᕐᒧᑦ ᑯᕝᕕᕆᓪᓗᒋᑦ ᑭᐊᒃᓴᐅᑎᑦ ᐊᒻᒪ ᐆᓇᖅᑐᑦ ᐅᐊᓴᕐᕖᑦ 
ᑭᓪᓕᖃᖅᑎᑕᐅᔪᓐᓇᖅᑐᑦ 50%−ᒥ ᐃᓐᓄᒃᑎᒋᔪᓐᓇᕐᓗᑎᒃ.	

o. ᐱᙳᐊᕐᕖᑦ, ᐃᖃᐃᓕᓴᕐᕖᑦ, ᐅᓇᑕᖅᑐᒃᓴᙳᐊᓄᑦ ᐅᐸᒃᑕᐅᕝᕖᑦ, ᑭᐱᙳᐃᔭᕐᕖᑦ, ᐊᒻᒪ 
ᐃᒻᒥᒃᑯᑦ ᐃᖃᐃᓕᓴᕐᕖᑦ ᐅᒃᑯᐃᖓᔪᓐᓇᖅᑐᑦ ᐃᓄᖕᓄᑦ ᐃᖃᐃᓕᓴᕈᒪᔪᓄᑦ, ᑲᑎᙵᔪᓄᑦ 
ᐃᖃᐃᓕᓴᖅᑐᓄᑦ , ᒪᒃᑯᒃᑐᓄᑦ ᑲᑎᙵᑎᑕᐅᔪᓄᑦ , ᐅᓇᑕᖅᑐᒃᓴᙳᐊᓄᑦ ᐊᒻᒪ 
ᑭᐱᙳᐃᔭᖅᑎᑕᐅᔪᓄᑦ ᐅᑯᐊᖑᔪᑦ:	

i. ᑲᑎᖦᖢᒋᑦ ᖃᔅᓯᐅᓂᖏᑦ ᐃᓯᖅᓯᒪᔪᑦ , ᐃᓚᐅᓗᑎᒃ ᐊᑭᓕᖅᓯᔭᖅᑐᖅᑐᑦ 
ᐃᖅᑲᓇᐃᔭᖅᑎᓪᓗ ᐱᓕᕆᕕᖕᒥ ᐅᖓᑖᓄᐊᙱᓪᓗᑎᒃ ᐅᓄᙱᓐᓂᖅᓴᐅᔪᒥᒃ 25 
ᐃᓄᐃᑦ ᐅᕝᕙᓘᓐᓃᑦ 50 ᐳᓴᓐᑎ ᖃᔅᓯᐅᔭᕆᐊᖃᕐᓂᖓᓅᑎᑕᐅᔪᓂ ᐊᑐᓂ 
ᐃᒡᓗᕈᓯᕐᓄᑦ ᐱᓕᕆᕕᒻᒥ ᐱᙳᖅᑎᑕᐅᔪᒧᑦ ᑎᑎᕋᕐᕕᖓᓂ ᖃᑦᑎᕆᔨᒃᑯᑦ 
ᐊᖏᔪᖅᑳᒻᒪᕆᖓᓄᑦ; ᐊᒻᒪᓗ	

ii. ᐃᖃᐃᓕᓴᕐᓂᕐᒧᑦ ᐃᓕᓐᓂᐊᖅᑐᑦ ᐊᒻᒪ ᒪᒃᑯᒃᑐᓄᑦ ᑲᑎᙵᓗᑎᒃ ᑲᑎᒪᓃᑦ 
ᐅᖓᑖᓄᐊᔾᔮᙱᓚᑦ 25-ᓄ ᐃᓚᐅᖃᑕᐅᔪᓄᑦ.	

p. ᑕᕐᕆᔭᕐᕖᑦ ᐅᒃᑯᐃᕈᓐᓇᖅᓯᔪᑦ, ᒪᓕᒋᐊᖃᖅᖢᑎᒃ ᐃᓅᖃᑎᒌᑦ ᐅᖓᓯᒌᒃᑕᕐᓗᑎᒃ ᐋᖅᑭᒃᓯᒪᔪᑦ 
ᐊᑖᓂ 3 (a) ᑭᒡᓕᒋᔭᐅᔭᕆᐊᓕᓪᓗ ᐃᓄᖕᓄᑦ ᐋᖅᑭᒃᓯᒪᔪᑦ ᐊᑖᓂ 7 ᒪᓕᒡᓗᒋᑦ.	

q. ᑐᒃᓯᐊᕐᕖᑦ, ᑭᒡᓕᖃᕋᑎᒃ ᑐᒃᓯᐊᕐᕕᖕᓄᑦ, ᐊᔾᔨᒌᙱᕈᓘᔭᖅᑐᐃᓪᓗ ᑐᒃᓯᐊᕐᕕᑦ ᐅᒃᑯᐃᕈᓐᓇᖅᐳᑦ 
ᐃᓄᑐᐊᓄᑦ, ᒪᓕᑐᐊᕈᑎᒃ ᐃᓅᖃᑎᓂᑦ ᐅᖓᓯᒋᐊᖃᕐᓂᖏᓐᓂᑦ ᐋᖅᑭᒃᓯᒪᔪᑦ ᐊᑖᓂ 3 (a) 
ᑭᒡᓕᒋᔭᐅᔭᕆᐊᓖᓪᓗ ᐃᓄᖕᓄᑦ ᐋᖅᑭᒃᓯᒪᔪᑦ ᐊᑖᓂ ᒪᓕᒡᓗᒋᑦ ᑎᑎᕋᖅᓯᒪᔪᒥᑦ 7−ᒥ.	

r. ᐃᓅᓯᓕᕆᔨᒧᑦ ᐃᑲᔪᖅᑕᐅᔪᑦ ᐃᓄᐃᑦ ᑲᑎᙵᓪᓗᑎᑦ ᐊᒻᒪ ᐃᑲᔪᖃᑎᒌᖃᑦᑕᖅᑐᑦ 
ᐃᓄᒋᐊᖑᓪᓗᑎᑦ ᐅᑯᐊ ᐃᓚᒋᓗᒋᑦ, ᑖᒃᑯᓄᖓᑐᐊᖑᙱᑦᑐᖅ, ᐃᒥᐊᓗᒃᑕᐃᓕᒪᓂᕐᒧᑦ 
ᐃᑲᔪᖃᑎᒌᒡᕕᒃ ᐊᒻᒪ ᐊᖓᔮᕐᓇᖅᑐᓄᑦ ᐃᑲᔪᖃᑎᒌᑦ ᓄᖅᑲᐅᔾᔨᔪᒪᔪᓄᑦ, ᑲᑎᖃᑦᑕᕈᓐᓇᖅᓯᔪᑦ 
ᑲᑎᒪᕕᖏᓐᓂᑦ ᐃᒡᓗᒦᑦᑐᓂᑦ ᒪᓕᒋᐊᖃᖅᑎᑕᐅᔪᓂᑦ ᒪᓕᒡᓗᑎᑦ ᐃᓅᖃᑎᓂᑦ 
ᐅᖓᓯᒋᐊᖃᕐᓂᖏᓐᓂᑦ ᐋᖅᑭᒃᓯᒪᔪᑦ ᐊᑖᓂ 3 (a) ᑭᒡᓕᒋᔭᐅᔭᕆᐊᓕᓪᓗ ᐃᓄᖕᓄᑦ 
ᑎᑎᕋᖅᑕᐅᓯᒪᔪᑦ ᐊᑖᓂ 7 ᒪᓕᒡᓗᒋᑦ.	

s. ᐃᓄᐃ ᑦ ᐊᑐᓂ ᑕ ᒪ ᕐ ᒥ ᒃ ᐅᖓᓯᒌ ᒋᐊᖃᖅᐳ ᑦ 2 ᒦ ᑕ ᒥ ᑦ ᐅᖓᓯ ᖕᓂᓕ ᖕ ᒥ ᑦ 
ᐃᓄᒋᐊᕝᕕᐅᖃᑦᑕᖅᑐᓃᑉᐸᑕ, ᑖᒃᑯᐊ ᑭᓯᐊᓂ ᖃᓄᐃᙱᑦᑐᑦ ᐃᒡᓗᒥᐅᖃᑎᒌᑦ ᑲᑎᙵᓗᑎᑦ 
ᖃᓂᒌᒃᐸᑕ.	

t. ᕼᐋᒪᓚᒃᑯᑦ ᓯᐊᕐᕆᔮᕐᕕᖏᑦ ᐅᒃᑯᐃᖓᔪᓐᓇᖅᑐᑦ ᐃᓄᖕᓄᑦ ᐃᖃᐃᓕᓴᕈᒪᔪᓄᑦ , 
ᐃᖃᐃᓕᓴᖅᑎᑦᑎᔪᓄᑦ, ᐊᒻᒪ ᑭᐱᙳᐃᖅᔭᖅᑎᑦᑎᔪᓄᑦ, ᐃᒪᐃᓪᓗᑎᒃ:	

i. ᑲᑎᖦᖢᒋᑦ ᐃᓯᖅᓯᒪᔪᑦ ᐱᙳᐊᕐᕕᖓᓂ, ᐅᑯᐊᓗ ᐱᓕᕆᖃᑕᐅᔪᑦ ᐃᖅᑲᓇᐃᔭᖅᑎᓪᓗ 
ᖄᖏᐅᑎᔭᕆᐊᖃᙱᑦᑐᑦ ᖃᓂᓐᓂᖅᓴᒧᑦ 50 ᐃᓄᐃᑦ ᐅᕝᕙᓘᓐᓃᑦ 50-ᐳᓴᓐ 
ᐃᓄᖃᕈᓐᓇᖅᑎᑕᐅᔪᑦ ᐊᑐᓂ ᐃᒡᓗᕈᓯᕐᓂ ᐋᖅᑭᒃᑕᐅᔪᑦ ᑎᑎᕋᕐᕕᐊᓂᑦ 
ᖃᑦᑎᕆᔨᒻᒪᕆᐅᑉ; ᐊᒻᒪᓗ	

ii. ᑲᑎᓪᓗᒋᑦ ᖁᙱᐊᖅᑎᑦ ᖃᔅᓯᐅᓂᖏᑦ 50 ᐅᖓᑖᓃᙱᓪᓗᑎᒃ.	

ᐃᓚᖓᑦ 2: ᑲᑎᙵᖃᑦᑕᖅᑐᑦ	

4. ᓯᓚᒥ ᐱᙳᐊᕐᕕᓕᒫᑦ, ᓄᓇᓕᖕᓂᑦ ᒥᕐᖑᐃᖅᓯᕖᑦ, ᓄᓇᕗᒻᒥ ᒥᕐᖑᐃᖅᓯᕖᑦ, ᐊᒻᒪ ᓄᓇᕗᒻᒥ 
ᒥᕐᖑᐃᖅᓯᕕᒃᓴᐃᑦ ᒪᒃᐱᖅᑕᐅᑐᐃᓐᓇᕆᐊᓕᑦ ᓯᓚᒥ ᐱᙳᐊᖅᑎᑦᑎᔪᖃᕆᐊᖃᕐᓂᖅᐸᑦ.	

5. ᑲᓇᑕᒥ ᒥᕐᖑᐃᖅᓯᕕᓕᒫᑦ ᐊᒻᒪ ᑲᓇᑕᒥ ᒥᕐᖑᐃᖅᓯᕕᒃᓴᐃᑦ ᓇᓗᓇᐃᖅᑕᐅᓯᒪᔪᑦ ᑲᓇᑕᒥ 
ᒥᕐᖑᐃᖅᓯᕕᖕᓄᑦ ᐱᖁᔭᕐᒥ ᐊᒻᒪ ᑲᓇᑕᒥ ᐃᑦᑕᕐᓂᓴᖃᕐᕖᑦ ᑎᑎᕋᖅᑕᐅᓯᒪᔪᑦ ᑲᓇᑕᒥ ᐃᑦᑕᕐᓂᓴᖃᕐᕖᑦ 
ᑲᓇᑕᒥ ᑎᓕᓯᔾᔪᑕᐅᔪᑦ ᐱᓕᕆᐊᖑᖁᔭᐅᔪᓪᓗ ᓴᖅᑭᑕᐅᔪᑦ ᒥᓂᔅᑕ ᑲᒪᒋᔭᒃᓴᓕᒃ ᒥᕐᖑᐃᖅᓯᕕᓕᕆᔩᑦ 
ᑲᓇᑕᒥ.	

6. ᐊᖏᕐᕋᖃᖅᑎᑕᐅᔪᑦ ᐅᓂᒃᓯᒪᕕᐅᔪᓂᑦ ᐋᓐᓂᐊᕕᖕᓂᑦ, ᑲᒪᒋᔭᐅᖏᓐᓇᖅᑐᒃᑯᕕᖕᓂᓪᓗ ᐃᓄᖕᓂᑦ 
ᑲᒪᒋᔭᐅᕝᕕᑦ, ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕖᑦ ᐳᓛᖅᑎᖃᕈᓐᓇᕐᓂᐊᓕᖅᑐᑦ ᒪᓕᒃᑕᐅᓗᑎᑦ 
ᐊᑐᐊᒐᓕᐊᖑᓯᒪᔪᑦ ᑖᒃᑯᓄᖓ ᐊᒻᒪ ᐱᑦᑕᐃᓕᔾᔪᑕᐅᔪᓂᑦ ᐅᑯᓂᖓ ᒪᓕᒡᓗᑎᒃ:	

a. ᐋᓐᓂᐊᖅᑐᖅ ᐅᓂᒃᓯᒪᔪᖅ ᐅᕝᕙᓘᓐᓃᑦ ᐋᓐᓂᐊᕕᖕᒦᑦᑐᖅ ᒪᕐᕉᖕᓂᒃ (2) ᐅᖓᑖᓅᙱᑦᑐᖅ 
ᐳᓛᖅᑎᖃᕈᓐᓇᕐᓗᓂ ᐃᓯᖅᓯᒪᔪᓐᓇᕐᓗᑎᒃ ᐊᑕᐅᑦᑎᒃᑯᑦ;	

b. ᐳᓛᕆᐊᖅᓯᒪᔪᑦ ᒪᑐᐊᖅᓯᒪᒋᐊᖃᖅᑐᑦ ᐋᓐᓂᐊᕕᖕᒥᐅᑕᐅᙱᑦᑐᒥᒃ, ᑭᓯᐊᓂ ᓄᑕᖅᑲᑦ 
ᐅᑭᐅᓖᑦ ᑎᓴᒪᑦ ᑐᖔᓂ ᐊᖓᔪᖅᑳᖏᑦ ᑲᒪᔨᒋᔭᖏᓪᓘᓐᓃᑦ ᑎᓕᐅᖅᑕᐅᔪᓐᓇᔾᔮᙱᑦᑐᑦ 
ᑕᐃᒪᓐᓇ ᐅᑭᐅᖃᖅᑎᒋᔪᓂᒃ ᒪᑐᐊᖅᓯᒪᖁᓗᒋᑦ; ᐊᒻᒪ	

c. ᐳᓛᕆᐊᖅᓯᒪᔪᑦ ᑖᔅᓱᒧᖓ ᐋᓐᓂᐊᖅᑐᒧᑦ ᐅᓂᒃᓯᒪᑎᑕᐅᔪᒧᑦ ᐃᓚᒋᓗᓂᒋᑦ . 
ᓇᓗᓇᙱᓂᖅᓴᐅᖁᓪᓗᒍ ᑖᓐᓇ ᑐᑭᖓ "ᐃᓚᒋᓗᓂᒋᑦ" ᐅᑯᐊᖑᔪᓐᓇᖅᑐᑦ ᐃᕐᖑᑕᕆᔭᐅᔪᑦ 
ᐊᒻᒪ ᐃᓗᓕᖏᑦ ᐳᓛᕆᐊᕈᓐᓇᖅᑐᑦ.	

7. ᐋᖅᑭᒃᑕᐅᓯᒪᔪᓕᒫᑦ ᐃᓄᒋᐊᒃᑐᒃᑯᕖᑦ ᑭᒡᓕᖃᖅᑎᑕᐅᓂᐊᖅᑐᑦ ᐃᒪᓐᓇ:	

a. ᐃᓯᖅᓯᒪᓗᑎᒃ ᑲᑎᙵᔪᑦ, ᐃᓄᐃᑦ ᐅᓄᕐᓂᖅᓴᐅᒋᐊᖃᙱᑦᑐᑦ:	

i. ᐃᒡᓗᒋᔭᐅᔪᓂᒃ ᑲᑎᙵᔪᑦ ᐊᖏᕐᕋᕆᔭᐅᔪᒥᑦ, ᐃᓪᓗᒥᐅᖃᑎᒌᑦ ᑲᑎᓪᓗᒋᑦ 
ᐊᒥᓲᓂᖏᑕ ᐅᖓᑖᓅᖅᓯᒪᖏᓪᓗᓂ ᐊᒻᒪᓗ ᐃᒡᓗᒥᐅᖃᑎᒋᙱᑕᖏᓐᓂᒃ (15) 
ᐃᓄᖕᓂᑦ ᐃᒡᓗᒻᒥᐅᑕᐅᖃᑎᒋᙱᑕᖏᓐᓂᑦ ᐊᖏᕐᕋᕆᔭᐅᔪᒥᑦ, ᑲᑎᕝᕕᐅᔪᖅ 
ᐃᒡᓗᒋᔭᐅᒃᐸᑦ;	

ii. ᐊᕙᑎ ᑦ ᐃᓄᐃ ᑦ , ᑲᑎᙵᔪ ᑦ ᐃᓅᓯᓕᕆᓂ ᕐ ᒧ ᑦ ᐱᓕᕆᖃᑎᒌ ᑦ ᐊ ᒻ ᒪ 
ᐃᑲᔪᖃᑦᑕᐅᑎᓂᕐᒧᑦ ᑲᑎᒪᔪᑦ;	

iii. 25 ᐃᓄᐃᑦ ᐃᓐᓄᒍᓐᓇᕐᓂᖓᑕ 50−ᐳᓴᖓᓂᓪᓘᓐᓃᑦ ᑲᑎᕝᕕᐅᔪᖅ ᐃᒡᓗ 
ᐋᖅᑭᒃᑕᐅᓯᒪᔪᖅ ᖃᑦᑎᕆᔨᒃᑯᑦ ᐊᖏᔪᖅᑳᒻᒪᕆᖓᑕ, ᑲᑎᙵᔪᓄᑦ ᐅᖃᓕᒫᒐᖃᕐᕕᒻᒥ, 
ᑕᑯᔭᒐᖃᕐᕕᒻᒥ, ᖁᙱᐊᕆᐊᕐᕕᓐᓂᓪᓗ ᐋᖅᑭᑦᑕᐅᓯᒪᔪᒥ ᐃᓚᒃᑲᓐᓂᖓᓂ 2 (m); 	

iv. 100 ᐃᓄᐃᑦ ᐅᕝᕙᓘᓐᓃᑦ ᐃᓄᖃᕈᓐᓇᕐᓂᖓᑕ 75-ᐳᓴᖓ ᑲᑎᕝᕕᐅᔪᖅ ᐃᒡᓗ 
ᐋᖅᑭᒃᑕᐅᓯᒪᔪᖅ ᖃᑦᑎᕆᔨᒃᑯᑦ ᐊᖏᔪᖅᑳᒻᒪᕆᖓᑕ , ᓇᓕᐊᑐᐃᓐᓇᖅ 
ᐅᓄᙱᓐᓂᖅᓴᖅ, ᑲᑎᙵᔪᓄᑦ ᑲᑎᒪᕕᐅᔪᓂᑦ, ᐱᙳᐊᕐᕕᓐᓂᑦ, ᓂᖅᑐᐃᕝᕖᑦ, 
ᐊᑐᖅᑐᐊᖅᑕᐅᔪᓪᓗ ᑲᑎᒪᕕᓐᓄᑦ ᐃᓂᒋᔭᐅᔪᑦ;	

v. 75 ᐳᓴᓐᑎᑦ ᐃᓄᒋᐊᖕᓂᖓᓃᓪᓗᑎᒃ ᐋᖅᑭᒃᑕᐅᓯᒪᔪᖅ ᑎᑎᕋᕐᕕᐊᓂᑦ ᖃᑦᑎᕆᔨᒃᑯᑦ 
ᐊᖏᔪᖅᑳᒻᒪᕆᖓᓐᓄᑦ ᓂᕿᓕᕆᕝᕕᖕᓄᑦ ᐊᒻᒪ ᓚᐃᓴᓐᓕᖕᓄᑦ ᐃᒡᓗᓄᑦ 
ᐱᓕᕆᕝᕕᐅᔪᓄᑦ ᐊᑖᓂ ᐃᒥᐊᓗᓕᕆᓂᕐᒧᑦ ᐱᖁᔭᖅ ᒪᓕᒡᓗᒍ; ᐊᒻᒪ	

vi. 1 5 ᐃᓄᐃᑦ , ᐊᓯᖏᓐᓄᑦ ᐃᓪᓘᑉ ᐃᓗᐊᓂ ᑲᑎᙵᕝᕕᐅᓂᖃᖅᑐᒥ ᑦ 
ᐊᖏᕐᕋᕆᔭᐅᔪᓂᐅᙱᑦᑐᖅ.	

8. ᑐᑭᓯᓇᖅᓯᑎᒃᑲᓐᓂᕐᓗᒍ, ᐋᖅᑭᒃᑕᐅᓯᒪᔪᑦ ᑭᒃᑯᑐᐃᓐᓇᓂᒃ ᑲᑎᙵᑎᑦᑎᕙᒃᑐᑦ ᑎᑎᕋᖅᓯᒪᓂᖓ 7-ᒥ 
ᐋᖅᑭᒃᑕᐅᓯᒪᔪᑦ ᐅᑯᐊᖑᕗᑦ:	

a. ᖁᙱᐊᖅᑕᐅᕙᒃᑐᑦ;	

b. ᓂᕆᕕᒡᔪᐊᖅᑎᑦᑎᕙᒃᑐᑦ;	

c. ᐋᖅᑭᒃᑕᐅᓯᒪᔪᑦ ᐱᙳᐊᕆᐊᖅᑐᖅᑐᑦ;	

d. ᑲᑎᑎᑕᐅᔪᑦ, ᐃᓗᕕᖅᑕᐅᔪᑦ, ᐊᒻᒪ ᐃᖅᑲᐅᒪᓪᓗᑎᒃ ᑐᒃᓯᐊᖅᑐᑦ;	

e. ᑲᑎᒪᑎᑦᑎᕙᒃᑐᑦ ᑭᒃᑯᑐᐃᓐᓇᓄᑦ ᐅᒃᑯᐃᖓᕙᒃᖢᑎᒃ;	

f. ᐅᐸᒍᑎᓪᓗᑎᒃ ᐅᒃᐱᕐᓂᓕᕆᕙᒃᑐᑦ, ᑐᒃᓯᐊᕆᐊᖅᐸᒃᑐᑦ, ᐅᕝᕙᓘᓐᓃᑦ ᐃᓕᖅᑯᓯᓕᕆᕝᕕᐅᔪᒥᑦ 
ᑲᑎᙵᑎᑦᑎᕙᒃᑐᑦ;	

g. ᐅᐸᒡᓗᑎᒃ ᐃᓅᓯᓕᕆᔨᒥᑦ ᑲᑎᒪᖃᑎᖃᖅᑐᑦ ᐃᑲᔪᖅᑎᒌᖕᓂᒃᑯᓪᓗ ᑲᑎᙵᔪᑦ, ᐊᒻᒪ	

h. ᑭᒃᑯᓕᒫᓄᑦ ᕿᑲᕐᓇᐅᑎᓪᓗᒍ ᐊᕐᕌᒍᒥᓪᓗ ᐃᖅᑲᓇᐃᔭᕐᓇᒥᓗ ᓄᖅᑲᖓᓐᓇᐃᑦ ᖁᕕᐊᓲᑕᐅᓲᑦ.	

9. ᐃᓄᖕᓂᒃ ᑲᑎᙵᑎᑦᑎᕙᒃᑐᓕᒫᑦ , ᐅᑯᐊᓗ ᑭᒃᑯᑐᐃᓐᓇᓂᒃ ᑲᑎᑎᑦᑎᕙᒃᑐᑦ ᓇᖕᒥᓂᖅ 
ᐃᒡᓗᖁᑎᒋᔭᐅᔪᓂᑦ, ᑭᒡᓕᖃᖅᑎᑕᐅᓂᐊᖅᐳᑦ ᐅᑯᓄᖓ:	

a. ᐃᒡᓗᒥ ᑲᑎᙵᔪᑦ ᐃᓄᒋᐊᒃᑐᒃᑯᕕᖕᓂ ᐃᒡᓗᓂᒃ ᐊᖏᕐᕋᕆᔭᐅᙱᑦᑐᓂᒃ, (15) ᐃᓄᐃᑦ 
ᐅᖓᑖᓅᙱᑦᑐᖅ; ᐊᒻᒪ	

b. ᐃᒡᓗᒋᔭᐅᔪᓂᒃ ᑲᑎᙵᔪᑦ ᐊᖏᕐᕋᕆᔭᐅᔪᒥᑦ, ᐃᒡᓗᒥᐅᖃᑎᒌᑦ ᑲᑎᓪᓗᒋᑦ ᐊᒥᓲᓂᖏᑕ 
ᐅᖓᑖᓅᖅᓯᒪᙱᓪᓗᑎᒃ ᐊᒻᒪᓗ ᐃᒡᓗᒥᐅᖃᑎᒋᙱᑕᖏᓐᓂᒃ (15) ᐃᓄᖕᓂᑦ 
ᐃᒡᓗᒥᐅᑕᐅᖃᑎᒋᙱᑕᖏᓐᓂᒃ ᐊᖏᕐᕋᕆᔭᐅᔪᒥᒃ.	

10.  ᖃᐅᔨᒪᔪᒪᒃᐸᑕ, ᑭᒃᑯᑐᐃᓐᓇᓂᒃ ᑲᑎᙵᑎᑦᑎᕙᒃᑐᑦ ᓇᓂᑐᐃᓐᓇᖅ ᐋᖅᑭᒃᑕᐅᓯᒪᔪᓂᑦ ᐅᕝᕙᓘᓐᓃᑦ 
ᓇᓗᓇᐃᖅᓯᒪᑦᑎᐊᙱᑦᑐᒥᑦ ᑲᑎᙵᑎᑦᑎᕙᒃᑐᑦ, ᐅᑯᐊᓗ:	

a. ᖁᕕᐊᓱᓗᒃᑐᑦ ᖁᕕᐊᓱᖃᑎᒌᒃᑐᓪᓘᓐᓃᑦ;	

b. ᐱᙳᐊᖅᑎᐅᖃᑎᒌᑦ;	

c. ᐱᓕᕆᖃᑎᒌᑦ ᑲᑎᒪᔪᑦ;	

d. ᓂᕆᖃᑎᒌᖕᓃᑦ ᐃᓄᖕᓂᒃ ᓂᕆᖃᑎᖃᖅᖢᓂ ᐃᒡᓗᒥᐅᑕᐅᖃᑎᒋᙱᑕᒥᓂᒃ; ᐊᒻᒪᓗ	

e. ᑭᒃᑯᑐᐃᓐᓇᖅ ᑲᑎᑦᑐᑦ ᕿᑎᒋᐊᖅᑐᖅᖢᑎᒃ ᖁᙱᐊᕆᐊᖅᑐᖅᖢᑎᒃᓘᓐᓃᑦ ᕿᑎᒃᑐᓂᑦ 
ᐱᙳᐊᖅᑐᓂᒡᓗ; ᐃᓅᖃᑎᓂᑦ ᐅᖓᓯᑐᐊᖅᐸᑕ, ᕿᑎᒃᑎᑦ ᖁᙱᐊᖅᑎᓪᓗ ᑕᐃᔭᐅᓂᐊᖅᐴᒃ 
ᒪᕐᕉᒃ ᐊᕕᒃᓯᒪᓪᓗᑎᒃ ᑲᑎᙵᔫᒃ.	

11. ᑐᑭᓯᓇᑦᑎᐊᒃᑲᓐᓂᖁᓪᓗᒍ , ᐃᓅᖃᑎᒌᑦ ᑲᑎᙵᕙᒃᑐᑦ ᐋᖅᑭᒃᑕᐅᓯᒪᔪᒥᑦ 9 -ᒥ ᐅᑯᐊ 
ᐱᖃᓯᐅᑎᙱᑦᑐᑦ:	

a. ᐃᒡᓗᒥᐅᑕᐅᖃᑎᒌᓂᒃ ᐊᖏᕐᕋᖃᑎᒌᒃᖢᑎᒃ;	

b. ᐃᖅᑲᓇᐃᔭᕆᐊᖃᓪᓚᕆᒃᑐᑦ ᐊᒻᒪ ᑳᓐᑐᓛᒃᑎᑦᑎᔨᑦ ᑲᑐᔾᔨᖃᑎᒌᓂᑦ ᑎᑎᕋᖅᓯᒪᔪᑦ 3 (e)−ᒥᑦ 
ᐊᒻᒪ (f)−ᒥᑦ ᑎᑎᕋᖅᑕᐅᓯᒪᓪᓗᑎᒃ ᐃᖅᑲᓇᐃᔭᕐᕕᖕᒥᓂ ᐅᐸᒍᑎᓯᒪᔪᑦ;	

c. ᐃᓄᐃᑦ ᐃᒡᓗᖃᙱᑦᑐᑦ ᐃᓚᒥᓂᒃ ᐃᓂᖃᓚᐅᑲᒃᑐᑦ;	

d. ᐃᓄᐃᑦ ᐃᒡᓗᒧᑦ ᐃᓯᖅᑐᑦ, ᐅᑯᐊᓗ ᐃᒡᓗᒋᔭᐅᔪᒧᑦ ᓱᕋᒃᓯᒪᔪᓂᒃ ᓴᓇᔭᕆᐊᖃᓪᓚᕆᒃᑐᓂᒃ 
ᐱᓕᕆᓂᐊᕐᓗᓂ;	

e. ᑐᒃᓯᐊᕐᕕᓕᕆᔨᑦ, ᐃᓕᖅᑯᓯᓕᕆᔨᑦ, ᐅᐱᕐᓂᓕᕆᔨᑦ ᐱᓕᕆᔭᖅᑐᖅᑐᑦ ᐃᓯᖅᓯᒪᔪᑦ ᐃᒡᓗᒧᑦ 
ᐱ ᓕ ᕆ ᕝ ᕕ ᖕ ᒧ ᓪ ᓘ ᓐ ᓃ ᑦ ᑐ ᒃ ᓯ ᐊ ᕆ ᐊ ᖅ ᖢ ᑎ ᒃ , 
ᐃᓕᖅᑯᓯᑐᖃᓕᕆᔭᖅᑐᖅᖢᑎᒃ ,ᐅᒃᐱᕐᓂᓕᕆᔭᖅᑐᖅᖢᑎᒡᓘᓐᓃᑦ ᑕᐃᑲᓂᕐᒥᐅᓂᒃ 
ᑲᒪᒋᔭᖃᕆᐊᖅᑐᖅᖢᑎᒃ;	

f. ᓂᕆᔭᒃᓴᓂᒃ ᐊᒡᔭᖅᑐᐃᕙᒃᑐᑦ, ᐃᓅᓕᓴᐅᑎᓂᒃ, ᐊᓯᖏᓐᓂᒡᓗ ᐱᖁᑎᓂᒃ;	

g. ᐃᓄᐃᑦ ᓄᓇᒃᑰᕈᑎᒃᑯᑦ ᐊᐅᓪᓚᖅᑐᑦ ᐃᑭᒪᔪᑦ ᓄᓇᓯᐅᑎᐅᑉ ᐃᒃᓯᕚᕐᕕᖏᓐᓂᒃ 
ᖄᖏᐅᑎᓯᒪᙱᓪᓗᑎᒃ;	

h. ᒪᓕᒐᓕᐅᖅᑎᕐᔪᐊᖅ ᓄᓇᕗᒻᒧᑦ, ᐃᑦᑐᐃᑦ ᑲᑎᒪᔩᑦ ᓄᓇᕗᒥᐅᓄᑦ, ᒪᓕᒐᓕᐊᕐᕕᖕᒥᐅᑕᓪᓗ 
ᐃᒡᓗᕐᔪᐊᑦ ᐃᓯᖅᑕᐅᕙᓪᓕᐊᔪᑦ, ᐃᓚᒋᔭᐅᓪᓗᑎᒃ ᐊᖏᕐᕋᕆᔭᐅᔪᑦ, ᒐᕙᒪᓕᕆᓪᓗᑎᒃ; ᐊᒻᒪ 	

i. ᐃᓄᐃᑦ ᐊᓂᕙᓪᓕᐊᔪᑦ ᓇᓕᐊᖕᓂᑐᐃᓐᓇᑦᑎᐊᖅ ᐃᒡᓗᕐᔪᐊᒥ, ᐃᒡᓗᒋᔭᐅᔪᒥᓪᓘᓐᓃᑦ, 
ᐃᓚᒋᔭᐅᓗᓂ ᒪᓕᒃᑕᐅᒋᐊᖃᕐᓗᓂ ᐊᓂᓚᐅᑲᒋᐊᖃᕐᓂᖅ ᐅᕝᕙᓘᓐᓃᑦ ᖁᖁᐊᖅᑎᓪᓗᒍ 
ᐊᓂᔭᕆᐊᖃᖅᑎᓪᓗᒋᑦ.	

12. ᐃᓄᐃᑦ ᑎᑎᕋᖅᑕᐅᓯᒪᔪᑦ 11 (d), (e), ᐊᒻᒪ (f-)−ᒥᑦ ᓇᖕᒥᓂᖅ ᐱᓕᕆᔭᕆᐊᖃᖅᐳᑦ ᐊᓯᒥᓂᒃ 
ᐊᐃᑦᑐᕐᓗᐃᑦᑕᐃᓕᒪᓗᑎᒃ ᐅᕝᕙᓘᓐᓃᑦ ᐅᔾᔨᖅᓱᑦᑎᐊᕐᓗᑎᒃ ᐊᒃᑐᐊᖃᑦᑕᐅᑎᓂᒃᑯᑦ 
ᐊᒃᑐᐊᖃᑦᑕᐅᑎᙱᓐᓂᒃᑯᓪᓘᓐᓃᑦ ᐊᐃᑦᑐᕐᓗᐃᑎᑦᑎᑦᑕᐃᓕᒪᓗᑎᒃ ᓄᕙᒡᔪᐊᕐᓇᖅ-19−ᒥᑦ ᐊᓯᒥᓄᑦ, 
ᐅᑯᓂᖓᓗ ᓇᖕᒥᓂᖅ ᐊᐃᑦᑐᕐᓗᒃᑕᐅᑦᑕᐃᓕᒪᔾᔪᑎᓂᒃ ᐊᑐᕐᓗᑎᒃ.	

13. ᑎᑎᕋᖅᓯᒪᔪᑦ ᑎᓕᓯᔾᔪᑎᑦ ᐊᒃᑐᐃᔾᔪᑕᐅᔾᔮᙱᑦᑐᑦ ᐊᖓᔪᖅᑳᕆᔭᐅᔪᓄᑦ ᕿᑐᕐᖓᖏᓐᓄᓪᓗ 
ᐊᖓᔪᖅᑳᕆᔭᐅᔪᑦ ᑲᒪᒋᒋᐊᓕᖏᓐᓂᒃ ᐱᓕᕆᖃᑕᐅᔪᓂᒃ, ᐃᓚᓕᐅᔾᔭᐅᓪᓗᓂ ᑎᒍᔭᐅᓯᒪᓂᖅ, 
ᐱᖃᑕᐅᔪᓐᓇᕐᓗᑎᒃ ᐅᕝᕙᓘᓐᓃᑦ ᐊᖓᔪᖅᑳᖑᓂᕐᒧᑦ ᐱᔪᓐᓇᐅᑎᒋᔭᐅᔪᑦ ᑲᒪᒋᔭᒃᓴᕆᔭᐅᔪᓪᓘᓐᓃᑦ, 
ᑭᓯᐊᓂ:	

a. ᑎᓕᓯᔾᔪᑕᐅᒃᐸᑕ ᐃᖅᑲᖅᑐᐃᕕᒃᑯᑦ ᑭᒡᒐᖅᑐᐃᔨᓂᒃ; ᐅᕝᕙᓘᓐᓃᑦ	

b. ᐊ ᖓ ᔪ ᖅ ᑳ ᕆ ᔭ ᐅ ᔪ ᖅ ᐅ ᕝ ᕙ ᓘ ᓐ ᓃ ᑦ ᕿ ᑐ ᕐ ᖓ ᕆ ᔭ ᐅ ᔪ ᖅ 
ᐃᓄᒋᐊᒃᑐᓃᑦᑕᕆᐊᖃᙱᑎᑕᐅᓪᓚᕆᒃᐸᑦ.	

14. ᑐᑭᓯᓇᖅᓯᑎᒃᑲᓐᓂᕐᓗᒍ, ᐊᖓᔪᖅᑳᕆᔭᐅᔪᑦ ᕿᑐᕐᖓᕆᔭᐅᔪᓪᓗ ᐊᖓᔪᖅᑳᖏᑦᑕ ᑲᒪᒋᔭᒃᓴᖏᓐᓂᒃ 
ᑲᒪᖃᑕᐅᔪᑦ, ᐃᓚᓕᐅᔾᔭᐅᓪᓗᑎᒃ ᑎᒍᔭᐅᓯᒪᔪᑦ, ᐱᔪᓐᓇᖃᑕᐅᔪᑦ ᐅᕝᕙᓘᓐᓃᑦ ᐊᖓᔪᖅᑳᖑᓂᕐᒧᑦ 

ᐱᔪᓐᓇᐅᑎᒋᔭᐅᔪᑦ ᑲᒪᒋᔭᒃᓴᕆᔭᐅᔪᓪᓘᓐᓃᑦ ᐃᓄᐃᑦ ᑲᑎᙵᔭᕆᐊᖃᙱᑦᑐᑦ ᐱᔾᔪᑎᒋᔭᐅᓪᓗᑎᒃ 
ᑎᑎᕋᖅᓯᒪᓂᓕᒃ 8 ᑎᓕᓯᔾᔪᑕᐅᔪᒥᒃ.	

15. ᓇᓗᓇᙱᓐᓂᖅᓴᐅᓂᐊᕐᒪᑦ, ᐊᖏᓂᕆᒋᐊᓕᖏᑦ ᑭᓪᓕᖃᖅᑎᑕᐅᖏᑦᑐᑦ ᓯᓚᒥ ᑭᒃᑯᑐᐃᓐᓇᕐᓄᑦ 
ᐃᓅᖃᑎᒌᓐᓂᕐᒧᓪᓗ ᑲᑎᙵᔪᑦ.	

ᐃᓚᖓᑦ 3: ᒪᑐᐊᑦ	

16. ᑖᔅᓱᒥᖓ ᐃᓚᖓᓂᒃ ᐱᔾᔪᑎᖃᕐᓗᓂ:	

a. "ᒪᑐᐊᖅ" ᑐᑭᖃᖅᐳᖅ ᐋᓐᓂᐊᕕᖕᒥᙶᖅᑐᖅ ᐋᓐᓂᐊᕕᖕᒥᙶᙱᑦᑐᕐᓘᓐᓃᑦ ᐅᕝᕙᓘᓐᓃᑦ 
ᓴᓇᐅᒐᖅ ᒪᑐᐊᖅ ᕿᖓᕐᒧᓪᓗ ᖃᓂᕐᒧᓪᓗ ᒪᑐᐊᖅᓯᒪᔾᔪᑕᐅᔪᓐᓇᕐᓗᓂ;	

b. "ᐃᓄᒋᐊᒃᑐᒃᑯᕕᒃ" ᑐᑭᖃᖅᐳᖅ	

i. ᑕᒪᕐᒥᑦᑎᐊᖅ ᓯᓚᒦᑦᑐᑦ ᕼᐋᒻᓚᒋᔭᐅᔫᑉ ᓄᓇᕗᒻᒥ ᑭᒡᓕᐊᑕ ᐃᓗᐊᓃᑦᑐᑦ, 
ᐃᒡᓗᓕᐅᕐᕕᒋᔭᐅᔪᑦ, ᐊᐅᓚᔪᓪᓗ ᐅᔭᕋᕐᓂᐊᕐᕖᑦ; 	

ii. ᑭᒃᑯᑐᐃᓐᓇᓄᑦ ᓂᐅᕕᕐᕕᑦ, ᐃᒡᓗᕐᔪᐊᕐᓘᓐᓃᑦ ᐃᒡᓗᕈᓯᕐᓘᓐᓃᑦ ᓇᖕᒥᓂᖃᕐᕕᐅᓗᓂ 
ᐃᓄᖕᓂᒃ ᑲᒪᒋᔭᐅᕝᕕᒃᑕᖃᖅᐸᑦ;	

iii. ᓂᕆᔭᖅᑐᕐᕖᑦ ᐅᕝᕙᓘᓐᓃᑦ ᐱᔪᓐᓇᐅᑎᖃᖅᑐᑦ ᓇᖕᒥᓂᕆᔭᐅᔪᑦ ᐃᒥᐊᓗᓕᕆᓂᕐᒧᑦ 
ᐱᖁᔭᒃᑯᑦ ᓇᓗᓇᐃᖅᑕᐅᓯᒪᔪᑐᑦ;	

iv. ᑐᒃᓯᐊᕐᕖᑦ;	

v. ᐃᖃᐃᓕᓴᕐᕖᑦ, ᐃᓕᓐᓂᐊᕐᕕᖕᒥ ᐃᖃᐃᓕᓴᕐᕖᑦ, ᐳᐃᔾᔪᕌᕐᕖᑦ, ᓯᐊᕐᕆᔮᕐᕖᑦ, 
ᐊᓯᖏᓪᓗ ᐱᙳᐊᕐᕖᑦ;	

vi. ᑕᕐᕆᔭᕐᕖᑦ, ᐅᖃᓕᒫᒐᖃᕐᕖᑦ, ᑕᑯᔭᒐᖃᕐᕖᑦ, ᐊᒻᒪ ᐃᓕᖅᑯᓯᓕᕆᕝᕖᑦ;	

vii.ᑲᑎᒪᕝᕖᑦ, ᓄᓇᓕᖕᓂᑦ ᐱᙳᐊᕐᕖᑦ, ᐊᒻᒪ ᐊᓯᖏᑦ ᐊᑐᖅᑐᐊᖅᑕᐅᓪᓗᑎᒃ 
ᑲᑎᒪᕝᕕᐅᓲᑦ	

viii.ᐃᓂᒋᔭᐅᓲᑦ ᑲᓇᑕᒥ, ᓄᓇᕗᒻᒥ, ᐅᕝᕙᓘᓐᓃᑦ ᕼᐋᒻᒪᓚᒃᑯᓐᓂ ᐱᔨᑦᑎᕋᐅᑎᑦ 
ᐊᑐᐃᓐᓇᐅᑎᑦᑎᓲᑦ ᐃᓄᖕᓄᑦ;	

ix. ᐅᐸᒃᑕᐅᒐᔪᒃᑐᑦ, ᐃᓚᒋᔭᐅᓪᓗᑎᒃ ᖁᒻᒧᐊᒃᑕᔫᑦ, ᐳᓚᕋᖅᑎᓄᑦ ᑐᔪᕐᒥᕖᑦ;	

x. ᓂᕈᑐᓃᑦ, ᑕᒧᓗᒡᕖᑦ, ᐅᕝᕙᓘᓐᓃᑦ ᖁᒻᒧᐊᑕᔫᑦ ᑎᑎᕋᕐᕕᖕᓃᑦᑐᑦ;	

xi. ᐅᐸᒃᑕᐅᒐᔪᒃᑐᑦ ᐅᕝᕙᓘᓐᓃᑦ ᐃᓄᒋᐊᒃᑐᒃᑯᕖᑦ ᐃᓕᓐᓂᐊᕐᕕᖕᓂ ᐊᒻᒪ ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥ; 	

xii.ᐃᓄᖕᓄᑦ ᓄᒃᑕᐅᑎᑦ, ᐃᓚᒋᔭᐅᓪᓗᑎᑦ ᑖᒃᓰᑦ;	

xiii.ᐋᓐᓂᐊᕕᐊᓗᐃᑦ , ᐋᓐᓂᐊᕖᑦ , ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ , ᐊᒻᒪ 
ᑲᒪᒋᔭᐅᖏᓐᓇᖅᑐᒃᑯᕖᑦ;	

xiv.ᒥᑦᑕᕐᕖᑦ;	

xv. ᐃᖅᑲᖅᑐᐃᕕᓕᒫᑦ, ᐃᖅᑲᖅᑐᐃᕕᒃᑯᓐᓂ ᐊᒡᓚᕝᕕᓕᕆᔨᓕᒫᑦ, ᐊᒻᒪ ᐱᓕᕆᕝᕕᒋᔭᐅᔪᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ;	

xvi.ᒪᓕᒐᓕᐅᕐᕕᖕᒥ, ᑭᓱᓪᓚᕆᖕᓂᑦ ᒪᓕᒋᐊᓕᑦ ᐅᖃᖅᑎᑦᑎᔨᒧᑦ ᖃᓄᐃᓕᐅᖁᔭᐅᔪᑦ 
ᒪᓕᒡᓗᒋᑦ; ᐊᒻᒪᓗ	

xvii.ᐅᐸᒃᑕᐅᓯᒪᒐᔪᒃᑐ ᑦ ᐃᓄᒃᑯᕖᓪᓘᓐᓃᑦ ᐃᓕᓐᓂᐊᕐᕕᖕᓂᑦ , ᑭᓯᐊᓂᓕ 
ᐃᓕᓐᓂᐊᕐᕕᖕᒥᑦ ᖃᓄᐃᓕᐅᖅᑎᓪᓗᒋᑦ.	

c. “ᐃᓕᓐᓂᐊᕐᕕᖕᓂᑦ ᖃᓄᐃᓕᐅᕐᓃᑦ ” ᑐᑭᖃᖅᑐᖅ ᖃᓄᐃᓕᐅᕐᓂᐅᔪᑦ ᐱᔾᔪᑎᓖᑦ 
ᐱᓕᕆᐊᖑᓂᖓᓂ ᐃᓕᓐᓂᐊᕐᓂᓕᕆᓂᖅ ᓇᓗᓇᐃᔭᖅᓯᒪᔪᖅ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᕐᒥᑦ, ᐊᒻᒪᓗ ᐅᑯᓂᖓ ᑖᒃᑯᐊᑐᐊᖑᙱᖦᖢᑎᒡᓗ	

i. ᐃᑭᒪᓗᓂ ᐃᓕᓐᓂᐊᕐᕕᐅᑉ ᓄᓇᓯᐅᑎᑯᑖᖓᓂ ᓄᑕᖅᑲᑦ ᐃᒃᓯᕚᖅᑎᑕᐅᓗᑎᒃ 
ᑲᑎᙵᔭᖃᕐᓗᑎᒃ, ᐃᒃᓯᕙᐅᑕᖏᑦ ᐋᖅᑭᒃᓯᒪᓗᑎᒃ ᖃᐅᔨᓴᕆᐊᖃᓕᕐᓂᖅᐸᑕ ᓯᕗᒻᒧᑦ 
ᓵᙵᐃᓐᓇᕐᓗᑎᒃ, ᐊᒻᒪᓗ ᐃᓕᓐᓂᐊᕐᕕᐅᑉ ᓄᓇᓯᐅᑎᑯᑖᖓ ᐆᒪᔪᐃᔭᖅᑕᐅᕙᒡᓗᓂ 
ᐅᓯᐊᓂᒃᑳᖓᑕ;	

ii. ᓯᓚᒥᑦ ᐊᐅᓪᓚᖅᓯᒪᓪᓗᑎᒡᓗ ᐃᓕᓐᓂᐊᖅᑐᑦ, ᐃᓕᓐᓂᐊᖅᑏᑦ ᑲᑎᙵᐅᖅᑎᑕᐅᓗᑎᒃ;	

iii. ᐃᓕᓐᓂᐊᕐᕕᖕᓂᑦ ᐃᓕᓐᓂᐊᕐᓂᖅ, ᑲᑎᙵᑯᑖᒃᑐᑦ ᐃᓕᓐᓂᐊᖅᑎᑦ, ᐃᓕᓴᐃᔨᑦ, 
ᐃᓕᓐᓂᐊᕐᕕᐅᓪᓗ ᐃᖅᑲᓇᐃᔭᖅᑎᖏᑦ ᐅᖓᑖᓅᙱᓪᓗᑎᒃ 10 ᒥᓂᑦᓯᓂ;	

iv. ᐊᓃᕋᔭᖕᓂᑦ, ᓂᑭᑦᑖᕐᓗᑎᒃ ᐊᕕᒃᑐᖅᓯᒪᓗᑎᒡᓗ ᑲᑎᙵᔪᑦ ᑲᑎᓗᐊᖁᓇᒋᑦ 
ᑲᑎᙵᐅᖅᑎᑕᐅᔪᑦ; ᐊᒻᒪᓗ	

v. ᐊᑐᖅᑕᐅᒐᔪᒃᑐᑦ ᐊᓇᕐᕖᓪᓗ, ᐊᖅᑯᑎᖏᑦ ᐊᐅᓚᑕᐅᓗᑎᒃ ᓈᒻᒪᒃᑐᒥᑦ ᐃᓅᖃᑎᒌᑦ 
ᐅᖓᓯᒌᒃᑕᕐᓗᑎᒃ.	

17. ᐃᓄᐃᑦ ᑕᒪᕐᒥᑦᑎᐊᖅ ᓄᓇᕗᒻᒦᑦᑐᑦ ᒪᑐᐊᖅᓯᒪᔭᕆᐊᖃᖅᐳᑦ ᐃᒪᐃᓕᐅᖅᑎᓪᓗᒋᑦ:	

a.  ᐃᓄᒋᐊᓃᓪᓗᑎᒃ 2 ᒦᑕᒥᑦ ᐅᖓᓯᒌᒃᑎᒋᔪᓐᓇᙱᓪᓗᑎᒃ;	

b. ᐃᖅᑲᓇᐃᔭᕐᕕᖕᒥᓂ;	

c. ᐃᒡᓗᕐᔪᐊᑦ ᐃᓗᐊᓂ ᓯᓚᑖᓂᓘᓐᓃᑦ ᑲᑎᑦᑐᖃᖅᑎᓪᓗᒍ;	

d. ᕿᒥᕐᓗᒃᑯᑦ ᐃᓱᐊᖅᓴᖅᑕᐅᖃᑦᑕᕈᕕᑦ, ᑎᒥᒧᑦ ᖃᓱᓴᖅᑕᐅᖃᑦᑕᕈᕕᑦ, ᐃᒻᒥᓐᓅᖓᔪᓪᓗ 
ᐱᔨᑦᓯᕐᓂᕐᒧᑦ; ᐊᒻᒪᓗ	

e. ᐊᖁᓪᓗᓂ ᐃᓕᓐᓂᐊᖅᑐᓄᑦ ᐅᓯᑲᖅᑕᐅᑎᒥ ᐃᓕᓐᓂᐊᖅᑎᑦ ᐃᑭᒪᑎᓪᓗᒋᑦ.	

18.  ᐃᓄᒃ ᑭᑭᑕᐅᓯᒪᕗᖅ ᒪᑐᐊᖅᓯᒪᒋᐊᓕᖕᓂᒃ ᐋᖅᑭᒃᑕᐅᓯᒪᔪᖅ ᑎᑎᕋᖅᓯᒪᓂᓕᖕᒥ 17 ᒪᓕᒃᖢᒍ ᐃᓄᒃ 
ᐃᒪᐃᑐᐊᖅᐸᑦ: 	

a. ᑎᓴᒪᑦ ᑐᖔᓂ ᐅᑭᐅᖃᖅᐸᑦ ᑲᒪᔨᖓᑕᓗ ᑎᓕᐅᕈᓐᓇᙱᓪᓗᓂᐅᒃ ᒪᑐᐊᖅᓯᒪᖁᓗᓂᐅᒃ;	

b. ᒪᑐᐊᖅᓯᒪᔪᓐᓇᙱᑉᐸᑕ ᐋᓐᓂᐊᕈᑎᒋᔭᖓ ᐱᓪᓗᒍ;	

c. ᓈᒻᒪᒃᑐᒃᑯᑦ ᐱᓕᕆᕝᕕᐅᓗᓂ ᐊᑐᙱᓐᓂᕐᒥᓄᑦ ᒪᑐᐊᕐᒥᒃ ᒪᓕᒃᑕᐅᓗᓂ ᐃᓄᐃᑦ 
ᐱᔪᓐᓇᐅᑎᖏᓐᓄᑦ ᐱᖁᔭᖅ;	

d. ᐃᓄᒋᐊᒃᑐᒃᑯᕕᖕᒥᐅᑕᐅᒃᐸᑦ ᑲᒪᒋᔭᐅᓗᓂᓗ ᐱᔨᑦᑎᕋᖅᑎᐅᒃᐸᓪᓘᓐᓃᑦ ᐱᓕᕆᔪᓂᒡᓘᓐᓃᑦ 
ᐃᓚᐅᒃᐸᑦ ᒪᑐᐊᖓᓗ ᐲᕆᐊᖃᕐᓗᒍ, ᑖᓐᓇ ᐃᓄᒃ ᒪᑐᐊᖓ ᐲᖅᓯᒪᔪᓐᓇᕐᓗᓂᐅᒃ 
ᑲᒪᒋᔭᐅᓂᓕᒫᖓᓂ, ᐱᔨᑦᑎᕋᖅᑕᐅᓂᖓᓂᒃ, ᐅᕝᕙᓘᓐᓃᑦ ᐱᓕᕆᑎᑕᐅᒃᐸᑦ;	

e. ᒪᑐᐊᖓ ᐲᓚᐅᑲ ᒃᐸ ᒡᓗᓂᐅ ᒃ ᓇᓗᓇᐃᖅᓯᓇᓱᑐᐃᓐᓇ ᕐᓗᓂ ᐅ ᕝᕙᓘᓐᓃ ᑦ 
ᖁᕕᐊᓲᑎᖃᖅᑎᓪᓗᒋᑦ;	

f. ᐃᖅᑲᖅᑐᐃᕕᖕᒦᑉᐸᑦ, ᐃᒡᓗᕈᓯᕐᒦᑉᐸᓪᓘᓐᓃᑦ ᑲᑎᒪᔪᓃᑉᐸᓪᓘᓐᓃᑦ ᐃᖅᑲᖅᑐᐃᕕᖕᒥ 
ᐊᒡᓚᕝᕕᓕᕆᔨᓂᒃ ᐅᕝᕙᓘᓐᓃᑦ ᐱᓕᕆᕝᕕᒋᔭᐅᔪᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐱᔭᐅᓯᒪᒃᐸᑦ;	

g. ᓂᕆᒃᐸ ᑦ ᐃᒥᖅᐸᓪᓘᓐᓃ ᑦ ᓂᕆᔭᖅᑐ ᕐᕕᖕᒥ , ᓚᐃᓴᓐᓯᖃᖅᑐᒥ ᓂᕆᕝᕕᖕᒥ 
ᓇᓗᓇᐃᖅᑕᐅᓯᒪᔪᑎᑐᑦ ᐃᒥᐊᓗᓕᕆᓂᕐᒧᑦ ᐱᖁᔭᕐᒥ , ᐃᖅᑲᓇᐃᔭᕐᕕᒋᔭᒥᓂ , 
ᓇᓂᑐᐃᓐᓇᕐᓘᓐᓃᑦ ᓂᕆᕝᕕᐅᓲᒥᒃ ᐃᒥᕐᕕᐅᓲᒥᒡᓘᓐᓃᑦ.	

h. ᐃᖅᑲᓇᐃᔭᖅᑎᐅᒍᓂ ᒐᕙᒪᒃᑯᓐᓄᑦ ᑎᒥᖁᑎᖏᓐᓄᓪᓘᓃᑦ ᑕᐃᒫᒃ ᐱᓕᕆᕝᕕᖕᒥᓃᑎᓪᓗᒍ 
ᐃᒃᓯᕙᐅᑕᖁᑎᖓᓂ;	

i. ᐃᖅᑲᓇᐃᔭᖅᑎᐅᒃᐸᑦ ᓄᑕᕋᐅᒃᐸᓪᓘᓐᓃᑦ ᐸᐃᕆᕕᖕᒥ;	

j. ᐃᓚᐅᕙ ᐃᓕᓐᓂᐊᕐᕕᖕᒥᑦ ᖃᓄᐃᓕᐅᖅᑕᐅᔪᓂᑦ, ᑭᓱᓪᓚᕆᖕᓂᑦ ᑎᓕᐅᕆᔾᔪᑕᐅᔪᑦ 
ᐊᑐᐊᒐᓂᓪᓗ ᓴᖅᑭᑕᐅᔪᑦ ᒥᓂᔅᑕᒧᑦ ᐃᓕᓐᓂᐊᕐᓂᓕᕆᔨᒃᑯᓐᓂᑦ; ᐅᕝᕙᓘᓐᓃᑦ	

k. ᐃᓄᒃ ᐱᙳᐊᖃᑕᐅᔪᖅ ᐋᖅᑭᓱᖅᑕᐅᓯᒪᔪᓂᑦ ᐱᙳᐊᕐᓂᕐᒥᑦ, ᑖᒃᑯᓂᖓ ᒪᓕᒋᐊᓕᖕᓂᑦ:	

i. ᒪᑐᐊᖅᓯᒪᔾᔪᑏᑦ ᐲᖅᑕᐅᔪᓐᓇᖅᑐᑦ ᑖᒃᑯᐊ ᐱᙳᐊᖃᑕᐅᓂᖏᓐᓂᑦ ᐅᕝᕙᓘᓐᓃᑦ 
ᐱᙳᐊᖅᑎᓂᑦ ᑲᒪᔨᒋᔭᐅᔪᑦ ᐱᙳᐊᕐᕕᒋᔭᐅᔪᒥᑦ ᓇᑎᖓᓂᒃ, ᐃᓚᒋᓪᓗᒋᓪᓗ ᑭᓯᐊᓂ 

ᑖᒃᑯᓄᖓᑑᙱᑦᑐᖅ ᓯᐊᕐᕆᔮᕐᕕᖕᒥ, ᐱᙳᐊᕐᕕᖕᒥ, ᐅᕝᕙᓘᓐᓃᑦ ᐊᓇᐅᓕᒑᕐᕕᖕᒥ; 
ᐊᒻᒪᓗ	

ii. ᒪᑐᐊᑦ ᐊᑐᖅᑕᐅᖏᓐᓇᕆᐊᖃᕐᓂᐊᖅᑐᑦ ᐱᙳᐊᖃᑕᐅᑎᓐᓇᒋᑦ ᐅᕝᕙᓘᓐᓃᑦ 
ᑲᒪᔨᖏᑦ ᕿᑲᖅᐸᑕ.	

ᐃᓚᖓᑦ 4: ᐊᑐᓕᖅᑎᑕᐅᓂᖓ	

19. ᑐᑭᓯᓇᖅᓯᑎᒃᑲᓐᓂᕐᓗᒍ, "ᐊᖏᕐᕋᕆᔭᐅᔪᖅ" ᐅᖃᖅᓯᒪᓂᖓ ᑕᕝᕙᓂ ᑎᓕᓯᔾᔪᑎᒥ ᐅᑯᐊᖑᕗᑦ 
ᐃᒡᓗᕋᓛᖅ, ᑐᐱᖅ, ᐊᓯᖏᓪᓗ ᐃᒡᓗᒋᔭᐅᓚᐅᑲᒃᐸᒃᑐᑦ.	

20. ᒪᓕᒡᓗᒍ ᐃᓚᖓ 41(1)(f) ᐱᖁᔭᕐᒥᑦ, ᐃᓚᒋᔭᐅᔪᑦ ᐸᓖᓯᓄᑦ, ᕼᐊᒻᒪᓚᒃᑯᑦ ᓄᓇᓕᖕᓂᑦ 
ᒪᓕᒐᓕᕆᔨᖏᓐᓄᑦ, ᐃᖅᑲᑐᐃᕕᖕᒥᑦ ᐸᓖᓯᑦ ᐱᔭᒃᓴᖅᑖᖅᑎᑕᐅᓯᒪᔪᑦ ᒪᓕᒡᓗᒍ ᐱᖁᔭᑎᒍᑦ 
ᒪᓕᒋᐊᓕᖕᓄᑦ ᐱᖁᔭᖅ, ᐊᕙᑎᓕᕆᓂᕐᒧᑦ ᓴᐳᔾᔨᔨᒻᒪᕆᒃ ᐊᒻᒪᓗ ᖃᐅᔨᓴᖅᑏᑦ ᐱᔭᒃᓴᖅᑖᖅᑎᑕᐅᓯᒪᔪᑦ 
ᒪᓕᒡᓗᒍ ᐊᕙᑎᓕᕆᓂᕐᒧᑦ ᓴᐳᔾᔨᓂᕐᒧᑦ ᐱᖁᔭᖅ, ᐊᒻᒪ ᐆᒪᔪᕐᓂᐊᖅᑏᑦ ᐱᔭᒃᓴᖅᑖᖅᑎᑕᐅᓯᒪᔪᑦ 
ᒪᓕᒡᓗᒍ ᐆᒪᔪᓕᕆᓂᕐᒧᑦ ᐱᖁᔭᖅ ᑖᒃᑯᐊ ᐊᖏᖅᑕᐅᓯᒪᓪᓗᑎᒃ ᐱᒋᐊᖅᑎᑦᑎᔪᓐᓇᖅᑎᑕᐅᔪᑦ 
ᑎᓕᔭᐅᓗᑎ ᒃ , ᐃᓚᒋ ᓪᓗᒍ ᐃᓯ ᕐ ᕕᐅ ᔭᕆᐊᖃᙱᑦᑐ ᒧ ᑦ ᐊᖏᖅᑕᐅ ᓯ ᒪᙱᓪᓗᑎ ᒃ 
ᐱᔪᓐᓇᐅᑎᖃᖅᑎᑕᐅᙱᓪᓗᑎᒃ.	

21.  ᐃᓚᒃᑲᓐᓂᖓ 41(4) ᐱᖁᔭᕐᒥᑦ ᒪᓕᒃᖢᒍ, ᐸᓖᓯᑦ ᓇᓗᓇᐃᖅᓯᒪᔪᑦ ᑎᑎᕋᖅᓯᒪᔪᑦ 20−ᒥᑦ ᐃᓯᕈᓐᓇᖅᑐᑦ 
ᐊᔪᙱᔾᔪᑎᑖᖅᓯᒪᙱᓪᓗᑎᒃ ᐃᒪᐃᒃᑯᑎᒃ ᑭᓯᐊᓂ ᐃᒡᓗᖃᖅᑎ ᑲᒪᔨᐅᑎᑕᐅᔪᕐᓘᓐᓃᑦ ᐊᖏᖅᐸᑦ.	

22. ᑖᔅᓱᒥᖓ ᒪᓕᙱᑦᑐᑦ ᓱᕋᐃᓂᕋᖅᑕᐅᓇᔭᖅᐳᑦ ᐆᒥᖓ ᑎᓕᐅᕆᔾᔪᑎᒥᑦ ᓴᖅᑭᑕᖅ ᐱᖁᔭᒃᑯᑦ 
ᐊᑭᓖᑎᑕᐅᑐᐃᓐᓇᕆᐊᖃᖅᖢᑎᒡᓗ ᒪᓕᒡᓗᑎᒃ ᐱᖁᔭᒥᑦ, ᐅᑯᐊᖑᑐᐃᓐᓇᕆᐊᓖᑦ:	

a. $575−ᒥᒃ ᐊᑭᓖᑎᑕᐅᓗᑎᒃ ᐃᓄᐃᑦ; ᐊᒻᒪ	

b. $2875−ᒥᒃ ᐊᑭᓖᑎᑕᐅᓗᑎᒃ ᑯᐊᐳᕇᓴᐅᔪᑦ.	

ᑖᓐᓇ ᑎᓕᓯᔾᔪᑕᐅᔪᖅ ᐊᑐᓕᕐᓂᐊᖅᐳᖅ 12:01−ᒧᐊᖅᐸᑦ ᐅᓐᓄᐊᒃᑯᑦ ᕿᑭᖅᑖᓗᖕᒥᐅᑦ ᖃᐅᔨᓴᐅᑎᖓᒍᑦ (UTC-4:00) 
ᓇᒡᒐᔾᔭᒥ, ᓯᑎᐱᕆ 20, 2021−ᒥ ᐊᑐᐃᓐᓇᕐᓂᐊᖅᖢᓂᓗ ᐋᓐᓂᐊᖃᕐᓇᙱᑦᑐᓕᕆᓂᖅ ᑐᐅᕕᕐᓇᖅᑐᖅ ᐊᑐᕐᓂᓕᒫᖓᓂ, 
ᑭᓯᐊᓂ ᑖᓐᓇ ᐊᑐᕈᓐᓃᖅᑎᑕᐅᒃᐸᑦ.	

	

	

ᓘᒃᑖᖅ ᒪᐃᑯ ᐹᑐᓴᓐ	

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ

